
Contra facta non valent 
argumenta, Urrestarazu 
jauna!

JOSE LUIS ERDOZIA MAULEON
ETXARRI ARANATZ

Iruña-Veleiako grafitoak 

aurkitu zituzten arkeologoak 

auzipeturik eta lanetik egotziak 

duela hamar urte eta, gainera, 

kartzela eta ez edonolako isun 

ekonomikoaren eskaera 

gainean dutela. Faltsuak omen 

diren ostraka bakoitzeko 600 

euro eta hori buztin zati batzuk 

baino ez direla zuendako. 

Hamar urte luze delituaren 

gorputza (corpus delicti) aztertu 

gabe eta bi auzipetuak 

zigortuta. Soilik behin-

behineko kartzela ezartzea falta 

izan zaie.

“Aditu” deitu izana adituei 

iruditzen zaizu larria. 

Komatxoengatik ote? Bada, 

horrekin, ez direla ehuneko 

ehunean aditu adierazi nahi 

dut, grafitoak faltsuak direla 

ondorioztatzeko erabili 

dituzten argudioak ez baitira 

zuzenak (guaixe.eus helbidean 

banaka azterturik dituzue 

izenburu bera duen artikulu 

luzean), hemen bertan 

argitaraturiko “Merezi al 

dugu Iruña-Veleia” artikuluan 

aurreratu nuen moduan. 

Honek ere, agian, irakurtzeA 

merezi du!

Bestalde, Mayor Orejaren 

garaiko “tregua trampa” 

kalifikazioaren kutsua 

dariona, “konplot-mundua”, 

erabili duzu nire artikulua 

gutxiesteko, baina 

“konplotaren funtsa” 

gezurtatu gabe. Badirudi 

lehentxeagoko “aditu” 

horiengan duzula erabateko 

fedea eta ez duzu froga 

zientifikorik behar. 

Izenburuan dioen moduan, 

argudioak norabide batekoak 

zein bestekoak izan daitezke, 

baina egintzen aurka ez dago 

argudiatzerik. Egintzek, 

hauek agertu arteko 

argudioak gainditzen dituzte. 

Galileo, Darwin edo Altamira, 

esate baterako, gogoratu. 

Aizu! Eta, adibide moduan, /j/ 

hizkiari dagokionez, noizkoa 

dugu “guec aJutu ez dugu”? 

Amaitzeko, zuk aipatu 

duzunez Altsasuko gazteen 

aurkako konplota, bakarrik 

esan benetakoak edo faltsuak 

diren jakiteko grafitoak 

aztertzea eskatzen dugunon 

jarrera, antipodetan dagoela 

zuk afera honekiko 

duzunarekin. Madrilen gazte 

altsasuarrekin egin duten 

bezala, benetako frogarik 

gabe, epaitu eta kondenatu 

dituzu zuk bi arkeologoak 

dagoeneko.

Basomuturretik, 
eskerrik asko 

IÑAKI URRESTARAZU
(BASOMUTUR ERRETEGIA)

Basomuturreko bezero guztiei:

1983ko abuztuaren 10ean 

ireki zituen bere ateak 

Basomutur erretegiak “La 

sidreria” goitizenez eta gure 

artean ohikoa denez, 

batzuentzat izen horrekin itxi 

ditu bere ateak 2018ko 

uztailaren 1ean.

35 urte egin ditugu zuen 

artean, familia askoren 

ospakizunetan, gazte asko, 

asko, askoren Santa Ageda 

ospakizunetan, koadrila 

askoren eta lagun arteko 

bazkari-afarietan, enpresa 

anitzen langile edo negozio 

otorduetan. Berdin da 

aitzakia, herriko festak, 

feriak, lan kontuak, 

asteburua, opor garaia edo... 

dena delakoa. Zuen ospakizun 

horien guztien konplize 

bihurtu gara.

Denak zaituztegu gure 

gogoan eta bihotzean eta 

harro gaude zuen nahi, desio 

edota sabelak ase izanaz. 

Bejondeizuela!

Ugariak eta ederrak izan 

dira etengabe eta bereziki 

bukaeran jaso ditugun 

errekonozimendu, hitz onak 

eta maitasuna. Azkeneko egun 

hauetan uholde bihurtu da 

bezero emaria eta ezin izan 

zaituztegu etorri nahi zenuten 

guztiok atenditu eta benetan, 

sentitzen dugu.

Zuei eskerrak ematea da 

eskutitz xume honen 

helburua. Beraz, eskerrik 

asko-asko denoi bihotz-

bihotzez.

Osasuna eta maitasuna!

SAKANAKO ASTEKARIA

BAZKIDEAK

Belar moztu berriaren usain gozoz datorkigu doinu xarmant eta 

alaien festatxoa Aralar eta Andimendiaren orbanaren zola 

batetik. Arbizun berriki sortu Beietz zazpikoteak udako 

berogaldak freskatuko dizkigu bere proposamen parrandazale 

eta zeltikoaz.   

Aspaldi samarretik ez genuen folk asmo berririk aditzen 

bazter hauetan. Oso urrun eta ezezagun gelditu dira 80ko 

hamarkada amaierako Ortzi talde mitiko eta ausartaren abesti 

eder haiek, eta bide nabarrean esan dezadan Interneten ezin 

izan dudala “Haizearekin batera“ abestiaren arrastorik aurkitu.

Egia da urte haiek biziki emankorrak gertatu zirela folkaren 

alorrean. Oskorriren  urrezko garaia izan genuen huraxe. 

Ganbara, Txanbela, Sorotan Bele taldeak indartsu zetozen. 

Balada ederrak, biribilketa ezin alaiagoan dantzatzeko piezak, 

konposizio bikain eta biziak... Hitz, melodia zein apainketetan  

kalitate izugarria erdietsi zuen jatorri zeltako euskal folkak 

sasoi hartan. 

Geroztik trikipop-ak, skak 

edota naparmex-ak plazetako 

eta uhinetako nagusitasuna 

bereganatu zuten parranda 

girotzeko eta festa astintzeko 

tenorean eta egia esatera 

abesti zein disko zoragarriak 

eskaini dituzte hainbat taldek.

Bada, Arbizuko plaza udako 

festen garaia mustutzen duena izaki, agertoki paregabea dugu 

berau, talde honen emari zoragarri eta  jostaria ezagutzeko eta 

disfrutatzeko. Nik badok.eus bitartez hiru ale entzuteko parada 

uraittu dut, “Bihotza gara“, “Mixina marrau“  eta “Sinesten 

dizut“ hain zuzen, eta badaitort abesti gehiagoren irrikaz 

gelditu naizela. Bejondeiela arbizuarroi, ea sarri (eta sarritan) 

plazak xoratzen, erotzen eta dantzarazten ikusten ditugun. Eta 

bide batez, arbizuarrez abesturiko kantarik bai? 

Belarriak goxatu BEIETZ

ASTEKOA

RAF ATXURI

ASPALDI SAMARRETIK 
EZ GENUEN FOLK 
ASMO BERRIRIK 
ADITZEN BAZTER 
HAUETAN

GUTUNAK

GUTUNAK: Karaktereak, gehienez: 1.900 (hutsuneak barne). GUAIXEk eskubidea 
du gutuna laburtzeko. Gutunak ezin izango dira kapituluka bidali. Gutun edo 
iritzi-zutabe bati ezin izango dio pertsona berak kapituluka erantzun; gutun 
bakarrarekin erantzun beharko dio. Gutunarekin batera bidali beharrekoak: 
egilearen izena eta abizena, herria eta harremanetarako telefonoa. Gutuna 
helarazteko bideak: Foru plaza, 23 - 1., 31800 Altsasu / gutunak@guaixe.eus

Astelehenetik ostegunera

107.3FM

Maider
Katrin Ginerarekin Geltoki proiektuaz 

Miguel Vergara Bereauren azken agurra

Ana Malonekin ontzi arinen birziklatzeaz

11etatik aurrera
Iruñeko txupinazoa

ZUZENEAN!

Berrikuntza proiektuak garatzeko  
diru-laguntza jaso duten ikastetxeak
Ikastetxea Onartutako proiektua 
Arbizuko eskola Dokumentazioaren lurraldea. 
Sakana Lanbide Heziketa Ikasketa zerbitzua hobetzen. 
Zelandi eskola LHko ikasleen fisiko eta osasun 

emozioen garapena soin hezkuntza 
proposamen berritzaileen bidez. 

Zelandi eskola Hazitik sukaldera. 
Arbizuko eskola Argiaren pedagogia.
Arrano beltza eskolari Inklusioa eta aniztasunari erantzuteko 

espazioen eta materialen antolaketa.
Aralarko Mikel donea Psikomotrizitatea kalera zabalduz!

SAKANA
Sakanako Enpresarien Elkarteak 

kexu da argindar mikro-mozke-

tek ibarreko lantegien ekoizpe-

nean eragiten dutelako. Horre-

taz galdetuta, Ekonomia-Gara-

penerako lehendakariorde Manu 

Aierdik jakinarazi digunez, 

“legegintzaldi hasieran horretaz 

hitz egin genuen hemengo en-

presari elkartearekin". Kontsei-

lariak jakinarazi digunez, "ez 

da Sakanan bakarrik gertatzen 

den zerbait”. Azaldu digunez, 

gaiaren inguruko akordioak 

sinatuak dituzte Iberdrolarekin 

eta Nafarroako Enpresarien 

Konfederazioarekin. 

Aierdik argindar mikro-moz-

keten arazoa zehazki zertan 

datzan azaldu digu: “teknologia 

berriekin gero eta elektronika 

gehiago erabiltzen dute enpresek. 

Mikro-mozketa oso txikia izan-

da ere hori oso arazo handia da: 

dena bertan behera erortzen da 

eta gero guztia berrabiaraztea 

arazoa da. Lehen gauzak meka-

nikoak ziren, ez zegoen hain-

beste elektronika eta argindar 

mikro-mozketek ez zuten halako 

ondoriorik". Ekonomia-Garape-

nerako lehendakariordeak bes-

te argibide bat gaineratu du 

elektrizitate eten horien ingu-

ruan: "egoera batzuetan, araudiak 

argindar mikro-mozketak bai-

mentzen ditu, legezkoak dira 

hornidura akats horiek”. 

Kontseilariak gaztigatu digu 

Nafarroako Gobernua hitzarme-

nekin enpresei, bereziki txikiei, 

informazio asko ematen ari dela. 

Enpresariei ere aholkua eman 

die: “Badirudi teknikoki ezin 

dela bermatu sekula ez dela ar-

gindar mikro-mozketarik izanen. 

Beraz, agian elektrizitate mikro-

mozketen ondorioak eragozteko 

argindar emaria ziurtatzen duen 

tresna bat jartzeko inbertsioa 

egin beharko dute enpresariek 

euren lantegietan”. 

Industrialdeak 
Aierdiri ere gogorarazi genion 

enpresariak poligonoen egoeraz 

ere kexu direla eta nabarmendu 

zuen  Irurtzunen egindako lana: 

“Inasako poligonoa guztiz be-

rreskuratu dugu. Inbertsio han-

dia egiten ari gara. Beste he-

rrietako udalekin ere ari gara. 

Altsasun gauza txiki bat dugu. 

Beste alkateekin ere hizketatzen 

ari gara. Inasakoa adibide sen-

doena izan da eskualdean. Bai-

na ez bakarra. Arbizun gauza 

batzuk konpontzeko diru-lagun-

tza eman dugu. Ari gara”.

Manu Aierdi Magotteaux-en urteurrenean Txileko enbaxadorearekin. ARTXIBOA

Argindar mikro-
mozketekin nola bizi
Nafarroako Gobernua horien inguruko “informazio asko, sentsibilizazioa eta 
prebentzio neurrietarako aholkularitza” ematen ari dela jakinarazi digu Manu Aierdi 
kontseilariak. Antza, baldintza jakin batzuetan, legezkoak dira

Nafarroako 77 ikastetxek 2018-19 

ikasturtean berrikuntza proiek-

tuak garatzeko diru-laguntza 

jasoko dute. Haietatik 5 Saka-

nakoak dira, 7 proiektu onartu 

dizkiete. Aukeratutako proiek-

tuek proposamen pedagogiko 

berriak eta aldaketa bat propo-

satu beharko dute hobetu nahi 

duten arloan. Horretarako hi-

potesi bat proposatu beharko 

dute eta berau garatu beharko 

dute ikerketa metodo zientifikoak 

segituz. Era berean, aldaketa 

gainerako ikastetxeetara trans-

feritu ahal izatea sustatu beha-

rreko ezaugarria izango da. 

Ekimenak heldu den urteko 

maiatzaren 31rako despedituta 

egon beharko dute. Irakasleen 

trebakuntza iraunkorrerako 

planean jasota daude berrikun-

tza proiektuak garatzeko diru-

laguntzak. Hezkuntza Departa-

mentuak ematen ditu eta  gehie-

nez 1.000 eurora artekoak dira. 

Berrikuntza 
programetarako bost 
ikastetxeri laguntzak

Ezgaitasuna duten pertsonen 

ordezkari diren erakundeen 

Nafarroako komitea (CERMIN)  

eta Iñigo Aritza ikastolak Guz-

tiok bagara programa garatu 

dute martxoa eta garagarrila 

bitartean. Ezgaitasuna duten 

pertsonekin inklusio-hezkuntza-

ri buruzko sentsibilizazio taile-

rrak eman dituzte Irunberriko, 

Zangozako, Lizarrako, Tafallako, 

Vianako eta Altsasuko ikasto-

letako 150 ikasleri. Aurrera 

begira, Nafarroako ikastolen 

kulturan ezgaitasuna duten per-

tsonen inklusioa zeharkako 

moduan txertatzea da. 

Hasiera batean, ikastola CER-

MINekin harremanetan jarri 

zen Nafarroa Oinezi ezgaitasun 

ikuspegia txertatu nahi ziotela-

ko. Hala, mugikortasun muga-

tuko pertsonendako ibilbidea 

izanen da eta ezgaitasuna duten 

pertsonek festan parte hartzeko 

erraztasunak izanen dituzte. 

CERMINekin eta Iñigo 
Aritza ikastolarekin 
inklusio-hezkuntza

Altsasuko bulegoa zabalik
Sakanako Garapen Agentziak turismo informazio bulegoa ostiralean 
zabaldu zuen Altsasuko Baratzekobide plazan dagoen tren lokomotoran. 
Bisitariei argibideak ematen Unai Otermin Benito gazte altsasuarra dago, 
asteartetik larunbatera 09:00etatik 13:00etara eta 17:00etatik 19:30etara 
emanen du. Igandeetan, berriz, 09:30etik 14:00etara. Astelehenetan itxita. 

URDIAIN
Ahoa eta belarria irudikatzen 

dituzten Euskaraldiko irudiak 

bere burua horrela nabarmenduz 

aurkeztu ziren urdiaindarren 

artean. Izan ere, Urdiain Eus-

karaldian izena eman duen Sa-

kanako 10 herrietako bat da. 

Ahobizik eta Belarriprestek ez 

zuten euskararen aldeko beste 

kanpaina berri batera deitu; 

baizik eta azaroaren 23tik aben-

duaren 3ra eginen den ariketa 

batean parte hartzera animatu 

zituzten urdiaindarrak. Euska-

raldia euskararen erabilera 

handitzeko Euskal Herriko ari-

keta kolektibo erraldoia izanen 

baita. 

Ahobizi izan nahi dutenek 

ahal duten guztietan euskara 

erabiltzeko prest egon behar 

dute. Euskaraz eginen diete 

ulertzen duten guztiei. Edonon, 

edonoiz eta ulertzen duen edo-

norekin arituko dira euskaraz. 

Belarriprestek, berriz, euskaraz 

dakiten guztiei berari euskaraz 

egiteko gonbidapena eginen die-

te. Euskara ulertzen dutela esa-

nen diete eta haiekin euskaraz 

hitz egin dezatela eskatuko die-

te. Belarriprestak euskaraz edo 

erdaraz erantzunen du, baina 

berari euskaraz egiteko eskatu-

ko du. Elkarrizketa elebidunak 

sortuz ohitura batzuk hautsi eta 

euskara gehiago erabiltzeko. 

Euskaraldiaren itxajua 
piztu da Urdiainen
Ahobizik eta Belarriprestek piztu zuten Urdiaingo festei hasiera eman zien itxajua. 
Udazkeneko 11 egunez ahalik eta gehien euskaraz hitz egitean datza ariketa. 
Horretarako, jokaera batzuk izatea eskatuko zaie parte-hartzaileei

Ahobizi eta Belarriprest Urdiainen.

SAKANA 
Aralar mendiaren natura- eta 

kultur-balioak ezagutarazteko 

eta eremu horren erabilera ar-

duratsua eta adeitsua sustatze-

ko. Horretarako, udan bisita 

gidatuak eginen dira mendian 

eta Aralarko santutegian. Gai-

nera, joan den urtean bezala 

santutegiaren eremuko sarreran 

turismo informazio gunea jarri-

ko dute garila eta iraila artean. 

Plazaola turismo partzuergoaren, 

Aralar Elkartearen eta Sakana-

ko Garapen Agentziaren elkar-

lanaren fruitu da eskaintza hori.

Lau bisita gidatu prestatu di-

tuzte. Batetik, Aralarko tri-

kuharriak ibilbidea (4 km).  

Garilaren 27an eta agorrilaren 

5ean eta 24an eginen dira bisita 

gidatu horiek. Goizez edo arra-

tsaldez, 3 ordu. Bestetik, Iribas-

ko iturburua ibilbidea (5 km). 

Garilaren 20an eta agorrilaren 

10an eta 19an izanen dira, goizez 

eta Iribasko aparkalekutik abia-

tuta. Gainera, Aralarko paga-

diak, karts-ak eta behatokiak 

ibilbidea (8 km). Garilaren 14an 

eta 28an, agorrilaren 11n eta 

irailaren 1ean eginen da bisita 

hori, goizez edo arratsaldez, 4 

orduz. Azkenik, Aralarko mi-

laka urteko paisaiak ibilbidea 

( 12-14 km). Garilaren 22an, ago-

rrilaren 4an, 17an eta 25ean eta 

irailaren 8an eginen dira, 

10:00etatik 17:00etara. 

Bisita guztiak dohainik dira, 

baina aldez aurretik izena eman 

behar da, ibilaldi bakoitzean 

pertsona kopurua mugatua bai-

ta. Erreserba egiteko Lakuntza-

ko Mirua, Actividades de Natu-

raleza enpresara jo behar da: 

info@mirua.com e-postara idatziz 

edo 608 560 369 telefonora hots 

eginez. Iribaskoa izan ezik gai-

nerako ibilbide guztiak Aralar-

ko santutegiko informazio gu-

netik abiatuko dira. 

Bisita gehiago 
Udako Aralar mendiko eskain-

tzan beste hiru bisita gehiago 

izanen dira. Alde batetik, san-

tutegia ezagutzeko aukera izanen 

da. Pertsonako euro bat ordain-

du beharko da. Bestetik, Astiz-

ko Mendukilo kobak bisitatzeko 

aukera izanen da. Azkenik, la-

runbatero, 11:00etan, Aralarko 

santutegi inguruan eginen diren 

arkeologia-indusketa bertatik 

bertara ezagutzeko aukera ema-

nen du Aritu Arkeologiak. 

Joan den urteko harrera onak 

3x1 edo Lurraren bihotzetik iza-

rretara eskaintza errepikatzea 

ekarri du. Hori aukeratzen du-

tenek arratsaldez Mendukiloko 

koba bisitatuko dute lehenik, 

gero Aralarko santutegia eta, 

azkenik, astronomia behaketa 

eginen dute. 

Turismo bulegoa 
Bisitariendako informazio pun-

tua Aralarko santutegiaren ere-

muaren sarreran dago astear-

tetik. Astelehenetik larunbatera 

11:00etatik 18:00etara egonen da 

zabalik, eta igandeta eta jai-

egunetan 10:00etatik 14:00etara.  

Irailera akabera arte izanen da. Maite Perurena eta Odei Murugarren izanen dira turismo bulegoan. UTZITAKOA

Aralar udan ezagutzeko 
eskaintza prest dago
Bisitariendako egitaraua prestatu dute elkarlanean Plazaola turismo partzuergoak, 
Aralar Elkarteak eta Sakanako Garapen Agentziak. Lau ibilbidetan barnako bisita 
gidaturen eskaintza eta beste izanen dira. Santutegi ondoan turismo bulegoa izanen da

Alfredo Alvaro Igoa OLATZAGUTIA
Arantzadi zientzia elkarteak 

Otsaportillotik berreskuratuta-

ko Migel Vergara Bereauren 

hezurdura ikusteko aukera izan 

zuten senideek Memoriaren 

parkean. Arantzatik eta Iparral-

detik propio etorritakoak eta 

olaztiarrek, guztiek. Memoriaren 

hazi gisa parkeko lurretik jaso-

tako pinaburuak hartu eta kutxan 

sartu zituzten. Hura zigilatzeaz 

Paco Etxeberria arduratu zen. 

Hitzaldien ondoren, bi dantzarik 

aurreskua dantzatu zuten. Ho-

rrela despeditu zen parkeko 

ekitaldia. 

Kanposantuan izan zuen segi-

da. Han familiak Migelen he-

zurdura jaso zuen Nafarroako 

Gobernuko Bake, Elkarbizitza 

eta Giza Eskubideen zuzendari 

Alvaro Baraibarren eta Paco 

Etxeberriaren eskutik. Olatza-

gutiko apaizak, Francisco Belo-

ki Perkazek, esan zuen iragane-

ko zauriak sendatzeko modu 

bakarra gertakariak aitortzea 

dela, hala, zauria sendatzen 

saiatzeko. Migelen gorpuzkiak 

horma-hobian sartu zituzten eta 

familiak krabelin gorriak eskai-

ni zizkion. 

Biografia 
Miguel Magdalenaren eta Agus-

tinen semea, Arantzan 1906ko 

maiatzaren 5ean jaio zen, Atan-

borda baserrian. 12 anai-arreba 

ziren. 18 urterekin Olatzagutira 

bizitzera eta lanera etorri zen, 

aitarekin eta anaiekin. Aurretik 

Olatzagutiko Echavarri zerra-

tegiko jabearen etxera lanera 

haren bi ahizpa etorri ziren: 

Patrocinio eta Asunción. UGT-

ko kidea zen Miguel. Anaia Se-

rapio Olatzagutiko Udalean zi-

negotzia izan zen eta greba 

orokor bategatik, 1934ko lastai-

lean salatu zuten. Dolores Imaz 

Urretarekin ezkondu zen eta ez 

zuten seme-alabarik izan. 

1936ko estatu kolpearen ondo-

ren Serapiok esan zion berak 

herritik alde egin behar zuela 

eta berarekin joateko esan zion 

Migueli. “Ezkonberria zen eta 

emazteak ez joateko esan zion”, 

azaldu digu Maria Pilarrek, Se-

rapioren alabak. Miguel 1936ko 

agorrilaren 28an erail zuten. 

Maria Pilarren ama, Mikaela 

Auzmendi, 1941era arte Olatza-

gutian gelditu zen, hiru muti-

koekin. Bakarrik zegoen eta 

dena kendu zioten eta egunero 

jatekoa eskatzera auxilio socia-

lera joaten ziren. “Gure anai 

txikia mahai baten gainean zu-

tik jarrarazten zuten eta Arriba 

España! eta Viva Franco! esa-

narazten zioten. Bestela ez zuten 

jaten” gogorarazi du. 

Alberto Vergarak bere amak 

eta Maria Pilarren amak izan-

dako ausardia gogorarazi du: 

“Etxalarreraino joan ziren. Mu-

gan bertan bizi zen osaba bat 

genuen, Ainhoan. Handik pasa 

ziren bien amak. Eta Maria Pi-

larren amak hiru umeak esku-

tik eta buruan josteko makina 

eraman zuen”. Alabak gainera-

tu duenez, “hura lanerako bere 

salbamendua zen”. Albertok 

gogorarazi du bere aita eraila 

izatetik libratu zela “zuen lan-

postuagatik, Echavarri zerrate-

giko patroi handiari interesatzen 

zitzaiolako, bestela, sozialista 

izateagatik, besteak bezala, zu-

loan bukatuko zuen”. Arantza-

tik etorritako Miguel Bergara 

ilobak aipatu zuen “garai har-

takoaz ez zela ezer hitz egiten”.  

Miguelen heriotzaren berri 

1941eko otsailaren 20an jaso zen 

Olatzagutiko erregistro zibilean. 

Han jaso zenez, “Deierriko uda-

lerrian hil zen 1936ko agorrila-

ren 28an Mugimendu Naziona-

laren ondorioz”. Erregistro zi-

bileko oharrean jasoa dago 

inskripzio hura 1941eko otsai-

laren 18an Instrukzio Epaileak 

emandako autoari segituz egin 

zela. Baina aipatutako epaitegi-

espedientea ez da inon opatu. 

Arantzadik erakutsi du heriotza 

ziurtagirian jasotako datuak 

faltsuak direla.      

Ekitaldian esanak 
Mikel Azkargorta alkateak esan 

zuenez, Vergarari agur duina 

emanez “oroimen, aitortza eta 

erreparazio moralari ekarpena 

egin nahi diogu”. 15 olaztiar 

falta dira opatzeko eta Nafarroa-

ko Gobernuarekin elkarlanean 

ariko direla azaldu zigun. Aran-

zadi zientzia elkarteko Lourdes 

Errastik gogoratu zuen Otsapor-

tilloko lezetik ateratako 11etatik 

3 identifikatzeko daudela. Alva-

ro Baraibarrek ekitaldiak fami-

liaren sufrimenduaren “zati 

txiki bat erreparatzeko” balioko 

zuen esperantza agertu zuen. 

Olaztiko Memoria Taldeko Txa-

ro Otxandorenak lanean segitu 

kozuela gaztigatu zuen. 

Arantzako Udaleko Juan Migel 

Almandoz  eta Juan Mari Gon-

zalez zinegotziak egon ziren. 

Natalia Goñi Arantzatik etorri-

tako senideetako bat zen. “Guk 

bagenekien Olatzagutian seni-

deak genituela, baina ez genekien 

ongi historia nola zen. Albertok, 

Pacok-eta dena argitu digute”. 

Azken agur duina emateko au-

kera izateagatik eskertua zegoen. 

+www.guaixe.eus 

Agur duina 
Migel Vergarari

"POLITA DA GAUR 
FRUITU BATZUK 
IKUSTEA, BAINA 
ORAINDIK 15 
GELDITZEN DIRA"

Familiak, erakundeetako eta Aranzadi Zientzia elkarteko kideak izan ziren larunbateko 
ekitaldian. Familiak antolatzaileei eskerrak eman zizkien eta, bereziki, Aranzadiko 
Paco Etxeberriari eta Lourdes Errastiri. 15 olaztiar opatzeko falta dira 

Argazkioinaxxx. ARGAZKIJABEAXXX

Bueltan dira gazteei 
zuzendutako Ur Festa Goxoak 
Gazteei sexualitatearen "ikuspegi positibo, adeitsu, 
plural eta aberasgarria" eman nahi diete

SAKANA 
Asteartean Irurtzungo igerile-

kuan eta atzo Uharte Arakilgoan  

Ur Festa Goxo bana egin zen. 

Gazteek ezohiko orduan, ilun-

tzean, igerilekuan bainua har-

tzeko aukera izan zuten. Ondo-

ren afaldu, hainbat jolasetan 

aritzeko aukera izan eta txoko-

late beroa dastatzeko aukera 

izan zuten. Garilean halako 

beste hiru ospakizun eginen 

dira: garilaren 17an Altsasun, 

18an Etxarri Aranatzen eta 26an 

Lakuntzan. Altsasuko festan 

egitaraua zabalagoa izanen da. 

Hartan aniztasun funtzionalak 

dituzten Sakanako gazteek dan-

tza ikuskizuna eskainiko dute. 

Ondoren, La Furia rap kantaria 

ariko da.

Ur Festa Goxoak 12 urtetik 

gorako nerabe eta gaztetxoen-

dako zuzendutako "esperientzia 

ludikoak" dira, Sakanako Goza-

menez Batzordeak antolatu due-

na. Haien bidez gazteen artean 

"sexualitatea ikuspegi positibo, 

adeitsu, plural eta aberasgarri 

batetik landu" nahi dute. "Se-

xualitatearen hainbat alderdiri 

buruzko hausnarketa eta ezta-

baida" sustatu nahi dute anto-

latzaileek, "gazteen artean eta 

baita gazteen eta haien bitarte-

karien artean ere (familia, ikas-

tetxea, hedabideak...). Gazteen 

bizitzan sexualitateak duen tokia 

agerian utzi nahi dugu, gune 

publiko eta ohikoetan". 

Batzorde antolatzailea hona-

koek osatzen dute: Irurtzungo, 

Etxarri Aranazko eta Altsasuko 

Oinarrizko Gizarte Zerbitzueta-

ko Prebentzio teknikariak, Etxa-

rri Aranazko Emakumeari La-

guntzeko Zentroko hezitzailea,  

Etxarriko kultur teknikaria eta 

Altsasuko Gazteria Zerbitzuko 

teknikaria. 

IRURTZUN
Bigarren eskuko arropa azoka 

egin zen Irurtzunen. Itxipuru 

taldeak arropa saldu eta atera-

tako 57 euroak errefuxiatuekin 

lan egiten duen Help-Na elkar-

teari eman zion. Igandekoa pro-

baldia zen. Nahi zuenari postua 

jartzeko aukera eskaini zion 

Itxipuruk eta "azoka desberdina" 

izan zela esan digute. 5 arropa 

postu izan ziren eta Itxipurun 

“zapore goxoarekin” gelditu 

ziren. Irailean hurrengoa.

Itxipuru taldekoak "pozik" 
igandeko azokarekin 
"Gauzei bigarren aukera emateko, beste kontsumo 
eredu bat sustatzeko, aurrerantzean azokak zabalik daude" 

SAKANA 
Nafarroako Hondakinen Lege 

berrian jasoa dago "ez dela ezta 

lata bat ezta botila bat bera ere 

galduko. Denak bueltatu behar-

ko dira, eta berriro berrerabiliak 

izanen dira. Zirkulu-ekonomia 

eredu horrek Nafarroa jasanga-

rritasunean, berrerabilpenean 

eta birziklatzean nazioarteko 

erreferente bihurtuko du". Hala 

dio Eusebio Martinez dela Casa, 

Recircula elkarteko sortzaileak. 

Greenpeaceko Ana Malonek 

azaldu digunez, ontzi arinak 

dendetara bueltatuz jendeak 

"kontzientzia handiagoa hartzen 

du. Hondakinek ez dute botata 

bukatzen eta ingurumena kal-

tetzen. Horrela jasota kalitate 

handiko lehengaia lortzen da, 

zirkulu-ekonomian sartzeko ba-

lio duena, eta ez dugu baliabide 

berririk erabili behar". 2017-2027 

Nafarroako Hondakin Planean 

eta legean  latak eta botilak den-

detara bueltatzea aurreikusten 

dela esan digu. Bi urteko pro-

bako aldiaren ondoren herrial-

de guztira zabalduko dela jaki-

narazi digu. 

Aipatu bi erakundeak Ekolo-

gistak Martxan, Emausko Tra-

puketariak, 3 R konpainia, Accion 

Clima, eta Retorna erakundeekin 

batera Nafarroa, bueltatzearen 

alde kanpaina ari dira egiten 

foru komunitatean barna. Eta 

herenegun Altsasun eta atzo 

Etxarri Aranatzen izan ziren. 

Haiengana hurbiltzen zenak eta 

makinan botila bat edo lata bat 

sartzen zuenak 10 zentimo jaso-

tzen zituen trukean. Atzerriko 

40 herrialde eta eskualdetan 

martxan den sistema da. 

Iritziak 
Sakanako Mankomunitateko 

presidente David Orozek aur-

kezpenean esan zuenez, "honda-

kinak ahalik eta berezituen 

iristea lortu behar dugu, kali-

tate altuko birziklatzea lortzeko. 

Depositu-sistemak asko laguntzen 

du latak eta botilak bereiztean".  

Altsasuko alkate Javier Ollok 

nabarmendu zuenez, egungo 

sistemaren osagarri diren eki-

menekin "herriko paperontziak 

hustuago egonen dira eta horrek 

udalari aurreztea ekarriko dio".  

Etxarri Aranazko alkate Eneka 

Maizek, azkenik, esan zuen  

"bueltatzekoak diren ontziak 

berriro erabiltzeagatik pozik" 

zegoela. Foru Lege berriak dioe-

narekin bat datorrela gaztigatu 

zuen. 

Javier Ollo, Eneka Maiz, Ana Malon, David Oroz, Eusebio Mtz eta Andoni Uriarte. 

Latekin eta ontziekin 
entseatzeko aukera 
Nafarroako Hondakinen Lege berrian horiek depositu-sistemaren bidez jasotzea 
aurreikusten da, hau da, dendara bueltatu eta haiengatik dirua jasotzea. Sistema 
ezagutarazteko kanpaina egiten ari dira ekologiako eta zirkulu-ekonomiako erakundeak

Bigarren eskuko azoka. ITXIPURU TALDEA

Espainiako Instrukzioko 1. zen-

bakidun Epaitegi Zentralak agin-

duta garagarrilaren 28an Guar-

dia Civilak etxarriar bat atxilo-

tu zuen "terrorismoa goratzea 

eta biktimak umiliatzea" lepora-

tuta. Egunean bertan aske gel-

ditu zen. Atxiloketa salatzeko 

informazio batzar jendetsua eta 

manifestazioa egin ziren Etxarrin, 

guardia zibilek grabatu zutena. 

Pasa den ostegunean 
atxilotutako gazte 
etxarriarra aske

SAKANA
Autopista Elektrikorik Ez pla-

taformak jakinarazi du goi ten-

tsioko argindar sarearen kon-

trako mila hautetsiren babesa 

jasotzeko kanpaina hasi duela.  

Dagoeneko plataformak susta-

tutako adierazpenarekin 300 

hautetsik bat egin dute. Haien 

artean 40 alkate daude. Sina-

tzaileen artean hautetsi sakan-

darrak daude. Iraila bitartean 

lortu nahi dituzte 1000 babesak 

eta hilabete horretan bertan 

linea berria egiteko proiektua 

bertan behera uztea eskatzeko 

batzarra eginen dute. 

Plataformak gaztigatu duenez, 

REE SA enpresak hirugarrenez  

aurkeztu du Itsaso eta Deikaz-

telu artean goi tentsioko argin-

dar linea egiteko proiektua. 

Duela hamarkada bat aurkeztu 

zuen aurrena. Hori eta beste bat 

bertan behera gelditu zirela go-

gorarazi zuten. "Zer gehiago egin 

behar dugu gehiengoaren bo-

rondatea errespetatzeko? Proiek-

tuarekin segitzea herritarren 

zilegizko ordezkariei burla egi-

tea litzateke". Egun dauden az-

piegiturak optimizatzearen eta  

proiektuak hartzen dituen es-

kualdeetako hornidura hobetze-

ko planak betetzearen alde egin 

zuten.

Autopista 
elektrikoaren 
aurkako mila 
hautetsi 
1000 baietz ekimena 
martxan jarri du 
plataformak eta irailean 
batzarra eginen dute

ETXARRI ARANATZ
Asteak dira herri guztian barna 

20+4 dioten kartelak eta pan-

kartak jarriak daudela. Euskal 

preso, iheslari eta deportatuen 

eskubideen aldeko Sare Herri-

tarrak jakinarazi du bere kan-

paina bat dela: " Euskal presoek 

bizi duten salbuespenezko egoe-

ra islatu nahi dugu, haien es-

kubideak etengabe urratutako 

neurrien artean gogorrenetakoa 

den egoera baten berri emanez". 

ETAk bere jarduna duela 7 

urte utzi eta duela bi hilabete  

desagertu bazen ere "salbuespe-

nezko kartzela politikak bere 

horretan jarraitzen" dutela go-

gorarazi dute Saretik. Jakina-

razi duenez, 31 euskal preso 

daude isolatuta. Horietako bat 

Juan Ramon Karasatorre Aldaz 

etxarriarra da. 2001ean Frantzian 

sartu zuten preso eta Espainian 

5 urte daramatza preso. "5 urteak 

isolamenduan daramatza, beste 

kide batekin". Sarek salatu due-

nez, isolamenduaren " zorrozta-

suna dela eta, legez 14 eguneko 

muga dago".

Erregimenaz
Saretik argitu dutenez, isolamen-

dukoak lur arrasean dauden 

galeria txikiak dira, "zerua ikus-

teko aukerarik uzten ez duen 

hormatzarrez inguraturik". Gai-

neratu dutenez, "isolatuta dauden 

presoak eguneko 20 ordu ziegan 

eta 4 ordu burni-harizko teilatu-

dun patio txiki batean ematen 

dute". Presoak patiora talde txi-

kietan edo bakarrik ateratzen 

dituzte,  erabateko kontrola, 

jarduerak egiteko aukerarik ez, 

miaketak egunero, tentsio jasa-

nezina…" Espainiako espetxeetan 

isolamenduari "tortura txuria" 

deitzen zaiola nabarmendu dute 

Sare herritarretik eta preso dau-

den pertsonengan ondorio fisi-

koak, fisiologikoak edota psiko-

logikoak uzten dituela. 

Sare herritarrak isolamendu 

egoera berehala bukatu beha-

rreko neurria dela gaztigatu du: 

"presoen gaia gatazkaren kon-

ponbidearen erdigunean jarri 

behar dugu eta jendartea izan 

behar da, presoak etxerako bi-

dean jartzeko eginkizun horre-

tan, protagonista".

Jakinarazi dutenez, Karasato-

rreren isolamenduari buruzko 

testigantzak jasotzen dituen 

bideo bat prestatzen ari dira, 

aurki zabalduko dutena. Haiek 

presoaren senideen eta lagunen 

ahotsean entzunen dira.

Preso eta iheslarien aldeko manifestazioa Etxarri Aranatzen. ARTXIBOA

Isolamendu egoera 
salatu du Sarek
Espetxe baldintza horietan dauden presoek ziegan egunero 20 ordu ematen dituzte 
eta patioan 4. Sarek "salbuespenezko neurri horrekin bukatu beharra" dagoela 
nabarmendu du, "presoen gaia gatazkaren konponbidearen erdian jarri behar da"

ARBIZU / ALTSASU 
Arbizuko udaletxean udal hau-

tetsien kontra 2009an mehatxuz-

ko pintaketak egiteagatik eta 

Falange y Tradicionen beste 

ekintza batzuengatik Jose Igna-

cio Irusta Sanchezi bi urteko 

espetxe zigorra jarri eta armak 

izateko eta erabiltzeko baimena 

kendu zioten. Aurrekaririk ez 

zuenez, ez zuten kartzelan sartu. 

Irailean Guardia Civila jabetu 

zen Irustak Twitter (@Falange 

Vasconavarra, @tussuria eta @

uriats) eta Facebook bidez legez 

kanpokoak izan zitezkeen pu-

blikazioak egiten ari zela. "Hain-

bat jarraitzaile zituen. Bere 

mezuek gorrotoa, indarkeria eta 

diskriminazioa sustatzen zuten".  

Edukiengatik Twitterrek profi-

lak itxi zizkion. Guardia Civilak 

Irusta Baztanen atxilotu zuen 

garagarrilaren 21ean. Autoan 

eta etxean legez kanpoko armak 

atzeman zizkion: 3 errifle, pis-

tola bat eta bestelako objektu 

arriskutsuak.

Irustaren Twitter kontu ho-

rietako batetik Altsasuko Zubi-

ondo elkartea seinalatu zuen 

abenduaren 11n eta 20an Falan-

geren pintadak agertu ziren 

fatxadan. Irailaren 2an Otsapor-

tilloko eskulturan eta 2016ko 

azaroaren 7an Koxka tabernan. 

Arbizuko 
pintadengatik 
zigortutako bat 
atxilotu dute
Falange Vasconavarrako 
buruak sareetan kolektibo 
ugariren kontrako mezu 
bortitzak zabaldu zituen

Nafarroako Gobernuak herene-

gun egindako bileran erabaki 

zuen hainbat errepidetako zorua 

berritzera 6.250.000 euro bide-

ratzea. Leitzarango autobiako 

(A-15) eta Sakanako autobiako 

(A-10) zorua konpontzera gehie-

nez ere 785.123 euro (BEZ kanpo) 

bideratuko ditu foru adminis-

trazioak. Lanak egiteko sei as-

teko epea izanen da. 

Sakana eta Leitzaran 
autobietako zorua 
konponduko dute

Herri kultura tradizionala sus-

tatzeko proiektuak laguntzeko 

Sustraiak diru-laguntza deialdia 

du Kultura Zuzendaritza Nagu-

siak. Deialdi horren barruan 

Uharte Arakilgo Aralar Mendi 

elkarteari 1.590 euro ematea 

erabaki du, Artzaintza tradizio-

naletik mendiko gaztara proiek-

turako. Artzaina liburuko ar-

gazkiekin erakusketa antolatu 

zuten eta bestelako jarduerak 

eginen dituzte. 

Aralar Mendi elkartea Artzain 

Eguna antolatzeaz arduratzen 

da. Aurten agorrilaren 26an os-

patuko da 51. edizioa. Artzain-

tzaren gorazarrea egiteko ospa-

kizun hori 2012tik Nafarroako 

Turismo Intereseko Festa da. 

Aralar Mendi 
elkartearendako 
diru-laguntza 

SAKANA
Iruñeko festak gaur hasiko dira 

eta hainbat arrazoirengatik aur-

ten Sakanak aparteko tokia 

izanen du hiriburuko ospakizu-

netan. Hasiera-hasieratik gai-

nera. Izan ere, udaletxetik bo-

tako den eta festei hasiera ema-

nen dion etxajuak Motxila 21 

taldeak botako du. Haren kide 

dira Aintzane Lizarraga Etxe-

berria (saxofoia), Andoni Zilbe-

ti Elia (saxofoia eta gitarra-abes-

laria) eta Ainhoa Lizarraga 

Etxeberria (akordeoia) dorroba-

rrak taldeko kideak dira. 

Eguerdian beste txupinazo bat 

lehertuko da, Takonera parkean. 

Izan ere, Iñigo Aritza ikastolak 

Nafarroa Oinez antolatzen du 

eta han jarri du barraka. Eta 

festei hasiera emateko ikastolak 

Joseba Ezkurdia eta Jose Javier 

Zabaleta pilotariak gonbidatu 

ditu etxajua piztera. Takonera-

ko Vista Bella alderdian dago, 

urtero moduan, Oinez Txokoa. 

Gaurtik hilaren 14ra arte egu-

nero 10:30etik 02:30era zabalik 

egonen da. Eta festetako egun 

guztietarako egitaraua prestatu 

du ikastolak. 

Herri Sanferminak kolekti-

boaren txupinazoa Errekoleta 

plazan izanen da gaur, 14:30ean. 

Eta Altsasuko herriak botatzea 

erabaki zuten. Altsasuko auziko 

epaiaren ondoren elkartasun 

keinu gisa hartu zuen erabakia 

kolektiboak. Altsasuko auzia 

sanfermin guztietan presente 

izanen da Iruñeko peña askota-

ko pankartetan haren salaketa 

egiten baita. 

Bestetik, aurten 40 urte beteko 

dira 1978ko garilaren 8an poliziak 

German Rodriguez hil zuela. 

San Fermines 78: Gogoan! eta 

Iruñeko Peñek elkarrekin eki-

taldia prestatu dute. Igandean 

izanen da, 13:00etan, udaletxeko 

plazan. Duela lau hamarkadakoa 

hiri guztiaren kontrako olda-

rraldi bat izan zela nabarmendu 

nahi dute antolatzaileek. Eki-

taldian gertakarien lekuko eta 

biktima izandakoek parte har-

tuko dute. Jarauta 69 txarangak, 

Kantuz abesbatzak, Fermin 

Balentziak eta Idoia Granizo 

bertsolari altsasuarrak parte 

hartuko dute ere. 

Bestalde, bai Renfek bai Bu-

rundesak tren eta autobus zer-

bitzuak indartu dituzte. Aurre-

ko urteetan bezala, gauerdian 

Iruñetik bueltatzeko autobusa 

izanen da, larunbatean izan ezik.

Motxila 21ek botako du aurtengo txupinazoa. MOTXILA21

Iruñeko festetan 
sakandarrak presente
Sanferminetan sakandarrek presentzia handia izanen dute. Gaur piztuko diren hiru 
txupinazoetan sakandarren partaidetza izanen dute. Gainera, Iñigo Aritza ikastolak 
Takonerako Oinez Txokoaren ardura du

Institututik 
NUPera bisitan
Altsasu Bigarren Hezkuntzako 
Institutuko Batxilergoko 2. mailako 
ikasleek Nafarroako Unibertsitate 
Publikoa (NUP) ezagutzeko aukera 
izan zuten. Udaberrian egindako 
bisitan 54 ikasle sakandarrek 
Arrosadiako campusa eta bertan 
eskaintzen diren 22 graduak eta 3 
gradu bikoitzak ezagutu zituzten. 
Horiek dira NUPen 2018-2019 
ikasturterako eskaintza.

NAFARROAKO UNIBERTSITATE PUBLIKOA

Nafarroako Parlamentuko Bo-

zeramaileen Batzordeak aste-

leheneko bileran Altsasuko 

auzia izan zuen hizketagai. 

Zehazki preso dauden zazpi al-

tsasuarrak Iruñeko espetxera 

lehenbailehen ekartzea. Batzor-

deak uste du beharrezkoa dela 

“Nafarroako Gobernuak Espetxe 

Zaintzako Idazkaritza Nagusian 

beharrezko kudeaketak egin 

ditzan, ahal bezain laster Altsa-

suko auziagatik espetxeratutako 

zazpi gazteak Iruñeko kartzela-

ra ekartzea bermatzeko”. Era-

kunde-adierazpenaren alde go-

bernuari eusten dion laukoak 

bozkatu du, PSN abstenitu egin 

da eta UPNk eta PPk kontra 

bozkatu dute.

Altsasuko auziko 
presoak Iruñera 
ekartzeko eskaera

Arakilgo ibarraren eguna gari-

laren 21ean, larunbatean, ospa-

tuko da. Ohi bezala, Itsasperrin 

elkartuko dira eguerdian eta 

ondoren ospakizunak Satruste-

gin segituko du, herri bazkaria 

barne. Horretan izena eman 

nahi dutenek hilaren 16ra arte  

dute epea. Arakilen erroldatu-

tako helduek 18 euro pagatu 

beharko dituzte eta haurrek 7. 

Erroldatuak ez dauden helduek, 

berriz, 25 euro, haurrek 12. 

Bazkaldu aurretik txondorra 

piztuko dute. Hura prestatzeko 

dagoeneko bi auzolan egin di-

tuzte. Azkena hilaren 15ean 

eginen dute Satrustegiko intxor-

dian; 10:00etan txondorra mun-

tatuko dute. 

Arakilgo Eguneko 
bazkarirako izen 
ematea zabalik 

Altsasuko Aita Barandiaran 

egoitzako langileak euren lan 

baldintzak ez direla batere ho-

betu salatu dute. Eta Altsasuko 

Udalari egindako eskaera berre-

tsi dute: "egoitzan daudenei 

arreta hobea eskaini ahal izate-

ko erizaintza eta zaintzaile tal-

deak indartu behar dira, gure 

lanean esplotatuta sentitzen 

baikara". Adierazi dute euren 

lan hitzarmena negoziatzen se-

gitu nahi dutela, horregatik 

udalari "negoziatzera esertzeko" 

eskatu diote. Udalak berehala 

erantzutea nahi dute. 

Asko jasan ondoren, azaroan 

jakinarazi zuten Aita Barandia-

reko langileek "egoera prekarioa 

eta neurrigabeko lan karga" 

zutela. Azaldu zutenez, “egoitzan 

dauden pertsonak gero eta men-

dekotasun handiagoa dute. Arre-

ta egokia bermatzeko plantilla 

indartzea beharrezkoa da”. 

Ziurtatu dutenez, “gaur egun 

dugun ingresatu kopurua eta 

haien profilak ezinezkoa egiten 

du dugun langile kopuruarekin 

kalitatezko arreta bat ematea”. 

Nabarmendu dutenez, “egoera 

are larriagoa da asteburuan, 

langile kopurua murritzagoa 

denean eta arreta behar duten 

pertsonak berdinak direnean”. 

Ondorioz, hainbat arrazoiren-

gatik laneko bajak ugaritu egin 

dira. 

Aita Barandiaraneko 
langileak "esplotatuta" 
sentitzen dira

NON 
ERABILI?

ZELANDI 
KIROLDEGIA
ALTSASU
Lehenengo matriku-
la doan.

IZARA
ALTSASU
%5eko deskontu zu-
zena etexeko jantzi 
eta osagarrietan.

TXIKITXO
ALTSASU
60 €tik gorako eros-
keteetan, %10eko 
deskontu-txartel 
bat hurrengo eros-
ketan erabiltzeko.

NAMASTE YOGA
ALTSASU
Bi yoga klase doan.

TIPI TAPA
OINETAKOAK
ALTSASU
60 €ko erosketaga-
tik %10eko deskon-
tua (eskaintza ez 
metagarria).

VIZU ILEAPAINDE-
GIA
ITURMENDI
30€ko gastuarekin, 
%10eko deskontua.

ALDASORO
HARATEGIA
 ALTSASU
30€ko erosketa 
batengatik etxeko 
produktua opari.

ALFA INMOBILIA-
RIA
ALTSASU
Etxe edo pisu baten 
erosketagatik 100 
€ko txekea opari.

KIXKUR ESTETIKA
ZENTROA
ZIORDI
Edozein produktu 
erostean, bigarre-
nean %20eko des-
kontua.

IORTIA HORTZ
KLINIKA
ALTSASU
%10 aho garbikete-
tan eta hortz ate-
ratzeetan. Azterketa 
doan.

Arbizuko ikuspegia. ARTXIBOA

Auzi baten ondorioz zehaztu zen 
Arbizuko dermioa zein den
Aranatz Elkartearen eta Arbizuko kontzejuaren arteko 
XVI. mendeko epaiketa baten ondorioz izan zen 

SAKANA
Nafarroako Gobernuak argita-

ratu berri du Principe de Viana 

aldizkariaren 269 zenbakia. Ber-

tan hainbat artikulu jasotzen 

dira, tartean Jose Luis Erdozia 

Mauleon Euskal Filologian dok-

tore eta Geografian eta Historian 

lizentziatuarena. Etxarriarrak 

Auzia Aranatzen XVI. mendean: 

herri lurrak, kontzeju edo ba-

tzarrak eta zenbait datu ono-

mastiko eta demografiko izen-

burua duen artikulua idatzi du. 

Lan horretan 1533ko irailaren 

24tik 1537ko irailaren 12ra arte 

iraun zuen Arbizuko mugarritzea 

izeneko epaitegi-gatazkaren be-

rri ematen du. Etxarri Aranaz-

ko udal artxibategiko XVI. men-

deko dokumentu batetik jaso du 

horren berri Erdoziak. Aranatz 

Elkartearen eta Arbizuko Kon-

tzejuaren arteko gatazka izan 

zen. Zehazki Etxarri Aranatzek 

eta Ergoienak 9 arbizuarrei eta 

herriari berari jarritako sala-

keta jaso du Erdoziak. 

Salaketa
Arbizuren ondoan zeuden lur 

batzuengatik izan zen. Aranaz-

ko Elkarteak Faltzesko Martin 

de Rada abeltzainari larreak 

alokatu zizkion Arbizu ondoan. 

Herri lurren aprobetxamendua 

normalean bertakoendako zen, 

baina ohikoa zen batzuetan kan-

potarrei ematea. Erriberan ko-

munal gero eta gutxiago zeude-

nez, goraka igotzen ziren hango 

abeltzainak lurrak alokatzeko. 

Etxarriarrek eta ergoendarrek 

alokairuaren bitartez etekina 

atera nahi zieten Aranatz El-

karteko herri lurrei. Arbizuarrak, 

ordea, ez zeuden horrekin ados. 

Ereiteko lur-sail zabalagoak 

behar zituzten, bertan bizi eta 

iraun ahal izateko. Guztia po-

pulazioa handitzen ari zen testu-

inguruan gertatu zen. Aranazko 

Elkartekoek salatu zutenez, 

arbizuarrek alokatutako lurre-

tan zegoen artaldea uxatu, bi 

ardi hil eta Migel Garde artzai-

nari kapusaia lapurtu zioten. 

Arbizuarrek halakorik egin 

zutenik ukatu zuten, lur haiek 

haienak zirela argudiatu zuten. 

Epaiak aranaztarrei euren 

eremuan belarrak eta urak sal-

tzeko eskubidea aitortu zien. 

Baina eskatu zuen Arbizu ingu-

ruko lur eremua zehazteko. 

Horretarako batzordea osatu 

zuten eta, azkenik, Arbizuko 

udalerriaren mugak zehaztu 

ziren eta 26 mugarri jarri ziren. 

Mugarri horiek jartzeko ardura 

Lakuntzako alkateari eman zio-

ten eta hark lana egiteko bost 

lakuntzar izendatu zituen. 

Erdoziak artikuluan Arbizuko, 

Ergoienako eta Etxarriko batza-

rretan parte hartu zutenen eta 

epaia gauzatu zuten lakuntzarren 

izen-abizenak ematen ditu. Izen 

eta abizenen azterketa ere jaso 

du artikuluak. Etxe izenen ze-

rrenda ere gaineratu du. Baita 

zalantzazko jabetza ziren hain-

bat dermioren toponimoak eman 

ere. Erdoziak haien gutxi gora-

beherako kokapena zehazten 

duen mapa egin du. Garaiko 

herrien populazioa zenbatekoa 

litzatekeen ere gaineratu du. 

Iturmendiko Udalak enkante 

bidez bi baso aprobetxamendu 

saldu dizkio Kataliturri SLL 

enpresari 17.362,86 euroren tru-

ke. Haietako bat Belaskan, Txan-

belgorrieta, Iraeta, Teialde eta 

Bordalde dermioetan dauden 

4.467 pago eta haritz amerikarrek 

osatzen dute, 42 metro kubiko 

zur eta 940 metro kubiko egur 

egiten dutenak eta 6.225,67 eu-

rotan saldu dena. 

Udalak saldu duen bigarren 

aprobetxamendua Sarabe eta 

Untzetan dago. 2.604 zuhaitzez 

osatuta dago baso aprobetxa-

mendu hori eta 77 metro kubiko 

zur eta 1.051 metro kubiko egur 

egiten dute. Lote hori 11.137,19 

eurotan saldu da.

Iturmendiko Udalak bi 
baso aprobetxamendu 
saldu ditu

Altsasuko udaletxean arkitek-

tura oztopoak kentzeko eta iris-

garritasuna hobetzeko lanak 

eginen dira aurten. Zehazki 

igogailua jarri eta komunak 

egokitu. Udalak lanak Intercons 

Beltran SL enpresari eman diz-

kio 145.634,15 euroren truke (BEZ 

kanpo). Udaletxeko teilatua ere 

konponduko da eta energia era-

ginkortasuna hobetuko da aur-

ten. Lana Aguaser Suministros 

y Servicios SL enpresak eginen 

du 40.157,6 euroren truke (BEZ 

kanpo). Bestetik, udalak Cons-

trucciones Valeriano Santesteban 

SLrekin akordioa sinatu du. 

Enpresak basoko bost pista kon-

ponduko ditu 39.346,99 euroren 

truke (BEZ kanpo). Nafarroako 

gobernuaren laguntzaz.

Altsasuko Udalaren 
udaletxeko eta 
basoko lanak emanak

Igogailua jarri eta teilatua konpondu.

EMAIGUZUE ZUEN EKITALDIEN BERRI ASTEAZKENEKO EGUERDIA BAINO LEHEN. Tel.: 948 56 42 75 / gutunak@guaixe.eus

OSTIRALA 6
ETXARRI ARANATZ Beilatokia 
toki egokian. Nahi izanez gero 
posible da kontzentrazioa. 
19:00etan, Kale Nagusiko 7. 
zenbakiaren parean. 

ARBIZU ETA ETXARRI ARANATZ 
Euskal presoak Euskal Herrira 
kontzentrazioak. 
20:00etan, plazan.

ALTSASU Altsasukoak aske 
kontzentrazioa. 
20:00etan, udaletxe parean. 

LARUNBATA 7
ALTSASU Gasteizko  
portuei itzulera  
140 km-ko ibilbidea 
eginen dute Barranka 
Txirrindulari aldeko errepide 
atalekoek. 
08:00etan, San Juan plazatik.

IGANDEA 8
ALTSASU Euskal presoak Euskal 
Herrira kontzentrazioa. 
20:00etan, Foru plazan. 

ASTELEHENA 9
ALTSASU Pentsio duinen alde. 
Nafarroako Pentsionistak 
Martxan eta Otsailaren 22ko 
plataforma.
19:30ean, Zumalakarregi plazan.  

ASTEARTEA 10
ALTSASU Zaldi ibilaldiak. 
Gazteria zerbitzuak  
antolatuta. 
16:00etatik 19:00etara, Urdiaineko 
Errotainen. 

ASTEAZKENA 11
ALTSASU Inoiz baino energia 
handiagoz. Ospa eguna 
antolatzeko batzar irekia deitu 
du Ospa mugimenduak. 
19:30ean, Gure Etxean.

AGENDA

IRURTZUN Marian Murilloren 
akuarelen erakusketa.
Garagarrilaren 11tik garilaren 
13ra, Pikuxar euskal txokoan. 

ZORION AGURRAK

Markel
Aupa Markel! Iyendien 
bost urte beteko ttuzu 
ta alkarrekin ospatuko 
diau. Etxekuen 
partetik, aungi pasatu 
ta urte askotaako!!

Irune Karasatorre 
Sureda
Txupinazoarekin heldu 
zinen, pozik eta alai!! 
Zorionak maitia, 13 
urte bete dituzu jada. 
Urte askotarako, maite 
zaitugu! Etxekoak

IRAGARKI SAILKATUAK
LANA | NEGOZIOAK
BILKETA ZERBITZUA
Sakanako atez ateko 
arropa bilketa: Arropa, 
oinetako eta ehunak.
Hurrengo bilketak: Ekai 
Uztailak 10. Etxarren eta 
Etxeberri, Uztailak 12. 
Informazioa 948 469 206  

HIGIEZINAK
ERRENTAN EMAN
I rañetako elkartea 
festetarako alokatzen 
da. Abuztuaren 23-tik 
26-ra, biak barne. Intere-
satuek deitu 636599813 
edo 636304682 zenba-
kietara.

OHARRAK
Olatzagutiko udala. 
Aurreko urtean jaiotakoak 
eta Olatzagutiko festeta-
ko zapia jaso nahi dute-
nak hilaren 20 baino 
lehen, ostirala, izena 
eman beharko dute uda-
letxean.

Olatzagutiko 
zezensuzkoa. Santa Ana 
festetan lau egunez eta 
San Migel festetan 3 
egunez eramateko per-
tsona behar da, adinez, 
nagusia. Izena emateko 
udaletxetik pasa asteaz-
kenera arte.

Lakuntzako udala. 2017. 
urtean jaio eta Lakuntzan 
erroldatuta ez dauden 
haurrek festetan zapia 
jaso nahi badute, udale-
txean izena eman behar-
ko dute, hi laren 19a 
baino lehen.

Adona. Odol-emateak 
Altsasun: Uztailaren 9,10 
eta 11an, 17:00 - 20:30. 
Uztailaren 12an, 9:30-
13:00. www.adona.es/eu

Altsasuko Udaleko 
G a z t e r i a  S a i l a k 
gar i la ren  19-20ko 
gauerako kanpaldia 
antolatu du, 19:00etatik 
09:00etara izanen dena. 
12 eta 16 urte bitartekoei 
zuzendutako eskaintza 
da. 3 euroko balioa du. 
Informazio gehiago In-
txostiapunta gazte gu-
nean.

E t x a r r i  A r a n a z k o 
kontsumitzaileen 
bulegoa.Garilak 2 eta 
irailak 3.Iratxe elkarteko 
kide batek atenditzen 
du.Aldez aurretik udale-
txean izena eman beharra 
dago.

Sakana Trenaren alde. 
Taldea astelehenero, 
19:00etan, elkartzen da. 
Behin behineko biltokia 
LABek Altsasun duen 
egoitzan da, han egiten 
dira bilerak.

GoiEner. Iruñeko helbide 
berria:  Kale Berria 111, 
31001 Iruñea, tel 948 504 
135.  Hileroko 1. eta 3. 
asteazkenetan, 17:00-
19:00.

Enplegarritasuna 
hobetzeko 
b i t a r t eka r i t za  e ta 
aholkularitza zerbitzua. 
Sakanako Enpresarien 
Elkarteak langabeei eta 
lan bila dabiltzanendako 
duen aholkularitza zerbi-
tzua da. Harremanetara-
ko, 948 468 307 telefo-
noa.

J o s e f i n a  A r r e g u i 
klinikako bazkidea izan 
nahi baduzu, urtean 12 
euro edo nahi duzun ko-
purua eman dezakezu. 
Informazio gehiago ami-
gosjosefinaarreguilagu-
nak@gmail .com edo 
amigosjosefinaarreguila-
gunak.blogspot.com

Auzolana Josef ina 
Arregui klinikan. Parte 
hartu nahi dutenek 948 56 
38 50 (klinika) edo 689 03 
51 02 (Patxi) telefonoeta-
ra hots egin dezatela

3MBk kontu korrontea 
zabaldu du Rural kutxan 
eta jendeak han egin di-
tzake ekarpenak 3008 
0093 66 2460985811.

ww.iragarkilaburrak.eus

ZORIONAK

EGURALDIA ASTEBURUAN

Ostirala, 7

Ostiralean ateri egongo da, 
trumoi-ekaitz eta euri 
kontuak atzean utziko 
ditugu. Tenperaturak gora 
egingo du.

Min.

13o
Max.

24o

Larunbata, 8

Tenperaturek zertxobait gora 
egingo dute eta ateri egongo 
da egun guztian zehar, nahiz 
eta hodei batzuk ager 
daitezkeen zeruan.

Min.

14o
Max.

27o

Igandea, 9

Tenperaturak gora egingo du 
berriro, baina noizbehinka 
euria egin dezake gurean. 
Hala ere, ateri egongo da 
gehiengoan.

Min.

16o
Max.

28o

Astelehena, 10

Tenperaturen igoera 
nabarmena izango da, eta 
ateri eutsiko dio. Hodeien 
ondorioz, gau partean ez dira 
tenperaturak jaitsiko.

Min.

17o
Max.

31o

· Enaitz Razkin Bakaikoa, ekainaren 23an Arbizun.
· Oier Olmedillo Pereda, ekainaren 25ean Arbizun.
· Aratz Oses Gelbentzu, ekainaren 28an Irurtzunen.
· Nahia Plata Olea, ekainaren 30ean Bakaikun.

JAIOTZAK

· Gurutze Ubeda Etxarri eta Rafael Lakuntza 
Mendinueta, uztailaren 2an Etxarri Aranatzen.

EZKONTZAK

· Jose Ignazio Kamio Zuloaga, ekainaren 25ean Arbizun.
· Francisca Galarza Landatxe, uztailaren 2an Bakaikun.
· Arkaitz Berasategi Goikoetxea, uztailaren 4an Urdiainen.

HERIOTZAK

InformazIo hau epaItegIetan eta udaletan jasotzen da. agertu 
nahI ez duenak, han jakInarazI dezala.

Urdianen, 2018ko uztailaren 5an

ESKELA

Ramos Industrial eta zure lankideak

Izan libre, egin hegan eta hor goitik gu eta 
hainbeste maite zenituen animaliak segi maitatzen.

Arkaitz 
Berasategi Goikoetxea

ESKELA

Don tokiyen dola, 
biak gui beti hartzen zugun 
far berakin berai debei hola 

hartzie desiatzen diau

Arkaitz 
Berasategi Goikoetxea

Marian eta familiye
Urdiainen, 2018ko Uztailaren 4an

ESKELA

Lankidea izateaz gain, 
laguna ere izan ziñen,  

beti izango duzu leku bat gure bihotzetan.

Arkaitz 
Berasategi Goikoetxea

IÑURRIko lankideak
Etxarri Aranatz - Urdiain, 2018ko uztailaren 6an

ESKELA

Zue kuadrilla

Mendia beiratzen dun bakoitzien 
zue irribarria gertu sentituko du

Beti gue bihotzetan yonko za

Arkaitz 
Berasategi Goikoetxea

Urdianen, 2018ko uztailaren 4an

ESKELA

Asteazkenetakok
Alda, Baldes, Bitxo, Kamatx, Takel, Txispa eta Waso

Arkaitz Berasategi Goikoetxea
Elkarrekin eginak

hamaikatxo bat jai

Txaparri, Urdiain ta

Ollarin ere bai

Orain oso urruti 

egin arren bidai

ikusten ari gaituk

Itxaron ba lasai

basurdeak jarrai

txerrama duk ernai

behiak larrean zai

horrela haiz alai

Gure oroimenak ez

hau ezabatu nahi

Zeamako kuadrilla

Arkaitz Berasategi Goikoetxea
Nahi gabeko eguna

gaur gure artera

tristura etorri da

lagunen barnera

Hutsune bat dugu ta

handia gainera

iritsiko ez dena

inoiz betetzera

guztiok batera

badugu aukera

ekinez aurrera

Arkaitzen antzera

berriro zoriontsu

izango bai gera

ESKELA

EskElak jartzEko: 948 56 42 75
edo eskelak@guaixe.eus

 eskelen tarifak: 50,82 €   / 96,80€ / 130,68 €
 prezio hauek Beza barne dute.

 Bazkideek % 10eko deskontua dute.
 eskelak jasotzeko azken eguna: osteguna goizeko 11:00ak baino 
lehen.

Bihar, uztailaren 7ko eguerdian 

Joseba Ezkurdia ez da Labriten 

izango. Jokin Altuna izango da 

sanferminetako lau t’ erdiko 

finala jokatuko duena, Oinatz 

Bengoetxearen kontra. Gutxi-

gatik, baina Ezkurdia ez da final 

preziatuan egongo. 

Larunbatean jokatu zuten Jo-

seba Ezkurdiak eta Jokin Altu-

nak Aspe adarreko azken kan-

poraketa, Barañainen. Hasieran 

parez pare aritu ziren bi pilota-

riak, baina Ezkurdia aldea ate-

ratzen hasi zen sake zitalei esker 

(15 eta 10). Baina hurrengo hiru 

tantoak amezketarraren aldera 

joan ziren eta Altunak konfian-

tza hartu zuen. Gantxoarekin 

min handia egin zion Altunak 

Ezkurdiari eta 16 eta 19 aurre-

ratu zen gipuzkoarra. Hala ere, 

Ezkurdiak ez zuen amore eman 

eta 20 eta 21 gerturatu zen ar-

bizuarra. Emozioa pil-pilean 

zegoen, baina,  tamalez,arbizua-

rrak ez zuen zorterik izan bi 

paretako bolearekin eta txapa-

pera joan zen pilota.

Jokin Altunak jokatuko du 

sanferminetako lau t’ erdiko 

finala, bihar, larunbatean, goi-

zeko 11:00etan Labrit pilotalekuan 

hasiko den jaialdiaren barruan. 

Asegarceko adarreko kanpora-

ketan Aimar Olaizolari 18 eta 

22 irabazi zion Bengoetxea VI.a 

izango du aurkari.

 PILOTA  Ezkurdia 
sanferminetako lau  
t' erditik kanpo

Atzerakontuan gaude. Iritsiko 

da, azkenean. Munduko txirrin-

dularitza probarik garrantzi-

tsuena hastear dago. Bihar 

abiatuko da Frantziako Tourra, 

Vendéen, Loiran, 11:00etan. 22 

taldek hartuko dute parte, 21 

etapa jokatuko dira eta garilaren 

29an despedituko da La Grande 

Boucle, Pariseko Champs-Élysées 

etorbidean. Txirrindularitza 

zaleendako gozatzeko uneak 

iritsi dira, bereziki Alpeetako 

eta Pirinioetako etapetan, eta 

etapak zuzenean jarraitzera 

hurbilduko dira sakandar asko. 

Tourrean parte hartzen sakan-

darrak ere izango ditugu. Mo-

vistar Team taldeko zuzentzaile 

lanetan ibiliko da beste behin 

Jose Luis Arrieta uharte ara-

kildarra. Bere esanetara hiru 

lider –Nairo Quintana, Alejandro 

Valverde eta Mikel Landa– izan-

go ditu, eta haiendako lan egin-

go dutenen artean egonen da 

Imanol Erbiti. Hiriberriko txi-

rrindulariarendako aurtengoa 

bere 9. Tourra izango da jarraian. 

Erbitik Tour guztiak despeditzea 

lortu du 2012koa izan ezik. 34 

urte ditu Erbitik, eta tropelean 

oso talde gizon preziatua da, 

ezkutari fidel eta fina. Tourra-

rekin bere 20. itzuli handiari 

ekingo dio, aipatu Tourrez gain, 

2006ko Giroan eta Espainiako 

10 Vuelta egin baititu, guztiak 

jarraian, 2007tik 2016ra. Bere 

palmaresean Errioxako Vuelta-

ko eta Espainiako Vueltako bi 

etapa garaipen ditu, bata 2008an 

eta bestea 2010ean. 

Eta aurreko urtean Erbitiren 

taldekide zen Gorka Izagirre 

aurten ere Tourrean izanen da, 

baina beste talde batekin ariko 

da, Bahrein Merida taldearekin. 

Espainiako txapelduna den Zior-

diko bizilagunak bere anaia Jon 

izango du taldekide eta Tourre-

ko gorenean egon nahi dute biek. 

Ezinbesteko etapak
Tourrean ez dago despistatzerik, 

edozein unetan gertatu ahal da 

ezustekoa. Baina adituen esa-

netan, aurtengo Tourreko etapa 

erabakigarrienak honakoak dira: 

uztailaren 9ko Choleteko 35,5 

km-ko erlojupekoa; uztailaren 

15ekoa, Arras eta Roubaix arte-

ko galtzadarrien etapa; uztaila-

ren 17, 18 eta 19koak, Alpeeta-

koak; uztailaren 22koa, Millau 

eta Carcassone arteko mendiko 

etapa; uztailaren 24, 25 eta 27ko 

etapak, Pirinioetakoak; eta uz-

tailaren 28ko etapa, Ezpeletako 

31 km-ko erlojupekoa.

Munduko ikuskizunik 
handienetakoa hastear!
 TXIRRINDULARITZA  Bihar hasiko da Frantziako Tourra eta 
bertan lehiatuko dira Imanol Erbiti eta Gorka Izagirre

Gorka Izagirre eta Imanol Erbiti arerioak izango dira aurten. OSKAR MATXIN

San Fermin Pilota Torneoa beti 

izan da tradizio handikoa eta 

arrakastatsua. Labrit pilotalekua 

sanferminetako bihotzean ko-

katua dago eta pilotara joatea 

festaren parte bat da. Horren 

isla da sanferminetarako anto-

latu diren 9 jaialdietatik 6tara-

ko ez dagoela sarrerarik. Erre-

dakzio hau ixterakoan soilik 

astearte, asteazken eta ostegu-

neko jaialdietarako kantxako 

sarrerak (35 euro) eta tente 

egoteko pasilloetako sarrerak 

gelditzen ziren. 

Hortaz, Asegarce eta Aspe oso 

kontentu egon daitezke XLIV. 

San Fermin Torneoak piztu duen 

interesarekin. Enpresek torneo 

oso entretenigarri eta lehiatua 

aurkeztu dute eta jaialdi ikus-

garria espero da. 

Ezkurdia-Rezusta, Irribarria-
Zabaleta eta Altuna III.a-Martija
Sanferminetako Binakako Tor-

neoan sei bikote lehiatuko dira 

guztira. A multzoan honako 

bikoak daude: Olaizola II.a-Imaz, 

Irribarria-Zabaleta eta Arteaga-

Albisu. Eta B mailan, aldiz, 

Ezkurdia-Rezusta, egungo txa-

peldunak, Urrutikoetxea-Larun-

be eta Altuna III.a-Martija. 

Ezkurdia eta Rezusta iazko 

txapela defendatzen saiatuko 

dira, eta gainontzeko bikoak, 

aldiz, txapel hori lortzen. Zaba-

leta izango da lanean hasiko den 

lehen sakandarra. Bihar, uztai-

laren 7an, Irribarriarekin bikoa 

osatuz, Arteaga II.a eta Albisu 

izango dituzte aurkari (larun-

batean, 17:30ean). Ezkurdia eta 

Rezusta txapeldunak igandean 

sartuko dira lehian, Urrutikoe-

txea eta Larunberen kontra 

(igandean, 17:00etan, ETB1).  Eta 

Altuna III.ak eta Martijak uz-

tailaren 10ean, asteartean, ekin-

go diote sanferminetako torneoa-

ri, igandeko jaialdiko galtzaileen 

kontra (asteartean, 22:15ean). 

Bakaikoa eta Lasa ere lanean
Joanes Bakaikoak eta Adur La-

sak ere sanferminetarako anto-

latutako jaialdietan hartuko 

dute parte. Esaterako, Bakaikoak 

Eskirozekin osatuko du bikoa 

larunbateko jaialdian, Ugalderen 

eta Martinezen kontra. Igandean 

Lasa IV.a Elordirekin ariko da, 

Peña II.aren eta Iturriagaren 

kontra. Eta partida gehiago eto-

rriko dira: Bakaikoa Ladis Ga-

larzarekin ariko da astelehenean 

eta Erasunekin asteazkenean. 

Eta Lasa Dariorekin ostegunean. 

Joseba Ezkurdia eta Beñat Rezusta iazko txapeldunek euren txapela defendatzen saiatuko dira. ASPE

San Fermin Torneo 
arrakastatsua abian
 PILOTA  Feriako 9 jaialdietatik 6rako sarrerak agortuta daude. Ezkurdia-Rezusta 
txapeldunak iazko txapela defendatzen saiatuko dira eta Irribarria-Zabaletak eta 
Altuna III.a-Martijak txapel hori kentzeko ahaleginak egingo dituzte

Emakumezkoen Nafarroako bi selekzioak, Imaz eta Beraza tartean. NAFARROAKO FED. 

Nafarroako selekzioa 
sakandarrez lepo
 TXIRRINDULARITZA  Ourenseko Espainiako Txapelketetan 
gure txirrindulariek Nafarroa ordezkatuko dute

Garilaren 6tik 8ra eskola mai-

lako Espainiako Txirrindulari-

tza Txapelketak jokatuko dira 

Ourensen eta Nafarroako Txi-

rrindularitza Federazioak ka-

deteen eta haurren mailako 

Nafarroako selekzioak prestatu 

ditu, gizonezkoetan eta emaku-

mezkoetan. 

Nahia Imaz eta Maria Beraza
Emakumezkoetan, Burunda 

klubeko Nahia Imaz txirrindu-

laria emakumezkoen Nafarroa-

ko haurren selekzioan ariko da, 

Goretti Sesma, Laia Puigdefa-

bregas eta Saioa Organbiderekin 

batera. Bestalde, Nafarroa Er-

mitagaña taldeko Maria Beraza 

uhartearra kadete mailako Na-

farroako selekzioan ibiliko da, 

Amaia Esparza, Idoia Eraso eta 

Blanca Berrueta txirrindularie-

kin. Aipatzekoa da txapelketa 

prestatzeko larunbatean Solor-

zanoko lasterketan hartu zuen 

parte emakumezkoen Nafarroa-

ko selekzioak eta haurren mai-

lan Nahia Imaz zazpigarrena 

sailkatu zen. 

Sakandarrak selekzioaren 
oinarri: Mintegi, Arrieta, Aznar, 
Alberdi eta Unzilla
Gizonezkoen Nafarroako selek-

zioan, haurren mailan, sakandar 

bakarra ariko da Nafarroako 

selekzioan: Burunda klubeko 

Mikel Unzilla. Ibai Azanza, Ekai 

Morras eta Xabier Zabala izan-

go ditu taldekide. 

Bestalde, kadeteen mailako 

Nafarroako selekzioan aipatze-

koa da bost kideetatik lau sa-

kandarrak direla: Burunda 

klubeko Iker Mintegi eta Unai 

Aznar eta Aralar klubeko Igor 

Arrieta eta Aitor Alberdi, hain 

zuzen ere kadete mailako tro-

pelean puntan dauden txirrin-

dulariak. Zorterik onena opa 

diegu guztiei. 

Txikienak 
Urdiainen
 TXIRRINDULARITZA  Kategoria 
txikietako txirrindulariek asteburu 
betea izan zuten. Larunbatean 
Urdiainen aritu ziren, ginkanan eta 
lasterketetan. Ekaitza lehertu baino 
lehen probak despeditzeko astia 
izan zuten. Hurrengo egunean, 
igandean, Erripagainan lehiatu 
ziren. Sakanako Burunda eta Aralar 
klubetako txirrindulariek lan 
bikaina egin zuten.

ARALAR

Kadete mailako txirrindulariek 

asteburu oso lanpetua izan dute, 

baina aldi berean oso emankorra,  

sakandarrek podiumeko goi 

postuak bete baitituzte. Atzera 

ere, Burundako Quesos Albeniz 

taldeko Iker Mintegik eta Aralar 

ko Intersport Irabiako Igor Arrie-

tak lehia estua izan dute, baina 

guztiaren gainetik lagun bikai-

nak direla erakutsi dute. 

Lehenik, larunbatean,  XXIV. 

Zeberio Saria jokatu zen, aldi 

berean Euskadiko Kadeteen 

Txapelketa zena (59,9 km). Lehen 

urteko kadeteen txapelketa Ulma 

taldeko Aimar Erostarbek ira-

bazi zuen (1:34:54). Quesos Al-

beniz taldeko Hugo Aznar 4 .a 

sartu zen, eta Intersport Irabia-

ko Martzel Etxeberria 8.a, txa-

peldunaren denbora berean. Jon 

Erdozia (I.I.) 51.a iritsi zen. 

Bigarren urteko kadeteen txa-

pelketa guztiz sakandarra izan 

zen. Quesos Albeniz taldeko Iker 

Mintegi eta Intersport Irabiako 

Aitor Alberdi batera iritsi ziren 

helmugara, eta lehia estuan 

Mintegik lortu zuen gailentzea 

eta Euskadiko txapelduna izatea 

(1:33:44). 1:32ra El Caserio-Valsay 

taldeko Imanol Garcia sartu zen, 

eta atzetik tropel nagusia, 2:02ra. 

Unai Aznar (Q.A.) 7.a iritsi zen 

eta Igor Arrieta (I.I.) 11 .a.  

Arrieta txapeldun Undianon
Hurrengo egunean kadeteek 

Undianon Lacturale Trofeoa 

zuten (58 km). Igor Arrieta ezin 

hobeto aritu zen eta lasterketa 

irabazi zuen, helmugara bakar-

bakarrik helduta (1:34:01). 55 

segundora Unai Aznar sartu 

zen, eta 2:20ra Aitor Alberdi eta 

Hugo Aznar. Proba irabazteaz 

gain, Igor Arrietak mendiko 

txapelketa eta tartekako helmu-

gena irabazi zituen. 

Sergio Lopez 9.a sartu zen; 

bezperan Euskadiko txapelketa 

irabazi zuen Iker Mintegi 18.a; 

Jon Erdozia 32.a; Migel Gil 33.a 

eta Mikel Lizasoain 35.a. Talde 

onena Quesos Albeniz izan zen 

eta bigarrena Intersport Irabia. 

Urdiainen Mintegi nagusitu 
zitzaion Arrietari
Ikusgarria izan zen asteartean 

jokatutako I. Urdiain Saria (50 

km). Altamira bitan gainditu 

behar izan zuten txirrindulariek. 

Kadeteetako bi oilarrek, Minte-

gik eta Arrietak, lehia estua 

izan zuten eta elkarrekin iritsi 

ziren helmugara, eta esprintean 

Iker Mintegik irabazi zuen 

(1:19:23). Aitor Alberdi 4.a izan 

zen, Hugo Aznar 6.a, Unai Aznar 

7.a, Antonio Gonzalez 10.a, Ser-

gio Lopez 14.a, Migel Gil 16.a, 

Martzel Etxeberria 22.a, Mikel 

Lizasoain 26.a, Oihan Etxeberria 

30.a eta Jon Chamorro 31.a. 

Mendiko saria Mintegik jaso 

zuen eta talde onena Quesos 

Albeniz izan zen. 

Iker Mintegi eta Igor Arrieta, Urdiaingo helmugara sartzen. Asteburuan Espainiako Txapelketetan ariko dira biak. 

Mintegiren bi garaipen 
eta Arrietaren bat
 TXIRRINDULARITZA  Burundako Iker Mintegik Euskadiko Kadeteen txapelketa irabazi 
zuen larunbatean Zeberion eta Urdiaingo Saria asteartean Urdiainen. Igor Arrietak 
igandeko Undianoko lasterketa irabazi zuen

IKER MINTEGIK 
EUSKADIKO 
TXAPELKETA ETA 
URDIAINGO PROBA 
IRABAZI DITU

Asteburuan Buff Epic Trail men-

di lasterketa famatua jokatu zen 

Lleidako Vall de Boí bailaran, 

Skyrunning National Cham-

pionship eta Migu Run Skyrun-

ner World Series munduko 

txapelketetarako baliagarria. 

Beraz, punta-puntako mendi 

korrikalariak bildu ziren bertan. 

Lau distantziatan jokatu zen 

txapelketa: 11 km eta 470 m des-

nibel positiboko proba, 26 km 

eta 2.060 m desnibel positibokoa, 

42 km eta 3.300 m desnibel po-

sitibokoa eta 65 km eta 5.600 m 

desnibel positibokoa. 

Puntako korrikalarien artean
Beñat Katarain maratoian lehia-

tu zen, 42 km eta 3.300 metroko 

desnibel positiboa zuen proban. 

Lasterketa Marc Pinsach Rubi-

rolak (4:23:32) eta Holly Pagek 

(5:03:40) irabazi zuten, baina 

Katarainek lan ikusgarria egin 

zuen. Zegaman bizi den lakun-

tzarra seigarrena sartu zen hel-

mugan (4:39:19), bosgarrena 

sailkatu zen Euskal Selekzioko 

Ander Iñarraren atzetik (4:37:00).  

Primerako denboraldia
Zegama-Aizkorrin 41.a sailkatu 

eta gero, Lakuntza-Aralar men-

di lasterketa irabazi zuen lakun-

tzarrak eta Etxarri Aranazko 

Trikutrailean bigarrena izan 

zen. Ondotik, Pirinioetan ikus-

garri aritu da Katarain. 

Bestalde, Euskal Selekzioko 

Oihana Azkorbebeitia 2.a izan 

zen Buff Epic maratoian (5:27:55).

Beñat Katarain asteburuan Vall de Boín jokatutako maratoian. UTZITAKOA

Beñat Katarain 6.a Buff 
Epic Trail maratoian
 MENDI LASTERKETAK  Lleidako Vall de Boín jokatutako proba entzutetsuan onenen 
artean ibili zen lakuntzarra eta seigarrena sartu zen helmugara, lau ordu eta ia 40 
minutu korrikan eman eta gero

Korrikalari bat joan den urteko Olatzagutia-Urbasan. ARTXIBOA 

Olatzagutia-Urbasarako izena 
ematea zabalik
 MENDI LASTERKETAK  Irailaren 29an jokatuko da baina 
inskripzioa zabalik dago www.herrikrosa.eus gunean

Irailaren 29an jokatuko da XII. 

Olatzagutia-Urbasa mendi las-

terketa, Olaztiko San Migel fes-

ten larunbatean. 

Aldaketa ugari
Aurten Sutegi taldeak aldaketak 

egin ditu. Iaz bi aukera zeuden, 

26,33 km-ko lasterketa eta 16 

km-koa. Aurten, aldiz, kategoria 

guztiendako ibilbide bakarra 

prestatuko du antolakuntzak, 

15 km eta 900 metroko desnibel 

positiboa duena. 

Bestalde, helduak mendi las-

terketetan dauden bitartean 

txikienendako lasterketak an-

tolatuko dira Olaztiko herrigu-

nean. Honako web gunean pro-

bari buruzko informazioa topa-

tu daiteke, ibilbidearen tracka 

barne: https://olazagutiaurbasa.

wordpress.com.

Izena emateko
Olatzagutia-Urbasa mendi las-

terketan parte hartzeko honako 

web gunean eman behar da ize-

na: www.herrikrosa.eus. 

Izena ematea irailaren 23a 

baino lehenago egiten bada 15 

euro ordaindu beharko dira, eta 

irailaren 24tik 28ra, ordea, 3 

euro gehiago, 18 euro. 

Elimina Trail: 
Beraza 6.a
 MENDI LASTERKETAK  Elimina 
Trail lasterketan, Berriozartik 
Ezkabara igo behar zuten 
korrikalariek (7 km), kanporaketa 
sisteman. Jose Luis Beraza bikain 
ibili zen: bi igoera egin zituen, eta 
hirugarren eta azken igoerara 
sailkatzea lortu zuen. Azken igoera 
horretan seigarrena sartu zen 
(34:06) eta probako lehen 
beteranoa izan zen. 

J.L. BERAZA

NAFARROAKO IRRISTAKETA FEDERAZIOA

Ioseba Fernandez Holandan 
 IRRISTAKETA  Munduko Irristaketa Txapelketak jokatzen ari dira 
Holandan, Heerde eta Anrhem hirietan. Ioseba Fernandez iturmendiarra da 
lehiatzen ari den irristalarietako bat. Asteartean Ioseba Fernandez 
bosgarrena sailkatu zen 500 m Sprint proban. Erredakzioa ixterakoan ez 
zegoen iturmendiarraren lanaren inguruko nobedade gehiagorik.

Futbol 
campusa abian
 FUTBOLA  Astelehenean hasi zen 
Mank-ek antolatutako Sakanako 
futbol campusa, Dantzaleku 
zelaian. 2006 eta 2008 urteen 
artean jaiotako 29 neska-mutil 
dabiltza futbolean trebatzen Iokin 
Loborekin eta Aitor Lararekin. 

Atzo Bilbora joan ziren. 
Athleticen estadioa eta museoa 
bisitatu ondoren, Getxoko Ereaga 
hondartzan izan ziren. 

Olaztiko festetan goitibehera lasterketa antolatu dute. UTZITAKOA

Goitibeherak prestatzera 
animatu du Sakana Motorsportek
 GOITIBEHERAK  Olaztiko festetan, uztailaren 28an, 
goitibehera lasterketa antolatu dute

Sakana Motorsport taldearen-

dako urte berezia da aurtengoa. 

Urbasako Igoeraren 50. edizioa 

jokatuko da aurten, urriaren 

6an. 1968. urtean jokatu zen 

lehenengo igoera eta aurten 50.a 

jokatuko da. Urteurren seinala-

tua denez, edizio berezia izan 

dadin buru-belarri dabil lanean 

Sakana Motorsport. 

Hitzaldiak, erakusketak eta 
goitibeherak
Horrela, igoeraz aparte, hainbat 

ekimen antolatu nahi ditu tal-

deak: hitzaldiak, erakusketak 

eta beste. Olaztiko festetarako, 

esaterako, Goitibehera laster-

keta antolatuko du Sakana Mo-

torsportek, Olaztiko Gazte Asan-

bladarekin batera. Uztailaren 

28an izanen da, larunbatarekin, 

17:00etan. 

Goitibeherak berreskuratu
Sakana Motorsportetik adierazi 

dutenez, “garai batean goitibehe-

rek Sakanan izan zuten indarra 

berreskuratu nahi dugu. Horre-

gatik, sakandar guztiei deia 

egiten diegu, euren goitibehera 

prestatu eta proban aritzera 

animatu daitezen. Hasi zuen 

goitibehera prestatzen!”.

Kadete mailako Xota Osasuna 

taldea saririk gabe etorri da 

Bartzelonako Joan Gamper Ki-

rol Hiritik. Xota Osasunak Es-

painiako Areto Futboleko Ka-

dete mailako Txapelketako lu-

rralde-fasea irabazi zuen ekai-

naren erdialdean Irurtzunen 

eta, horrela, joan den asteburuan 

txapelketako azken fasean joka-

tzeko txartela lortu zuen. 

Lau talde sailkatu ziren azken 

faserako: Madrilgo irabazlea 

Inter Movistar, Kataluniako 

irabazlea Barcelona, Gaztela 

Mantxako irabazlea Toledoko 

Moprisala eta iparraldeko ira-

bazlea Xota Osasuna. Finalerdian 

Toledoko Moprisalaren kontra 

aritzea egokitu zitzaion Xota 

Osasunari eta bi taldeak finale-

rako sailkatzeko gogoz atera 

ziren kantxara. Irurtzungo tal-

dekoak ongi ibili ziren lehen 

zatian, baina ez zuten saririk 

lortu. Toledokoek, aldiz, zorte 

handiagoa izan zuten kontrako 

atean. 

Azkenean, Moprisala Toledok 

6 eta 4 irabazi zion Xota Osasu-

nari eta aurrera egin zuen txa-

pelketan. Aldiz, finalerdietan 

erori zen Irurtzungo taldea.

Xota Osasunak ongi prestatu zuen azken fasea baina ezin izan zuen finalerako sailkatu. XOTA

Xota Osasuna 
finalerdietan erori zen
 ARETO FUTBOLA  Kadete mailako Espainiako Areto Futboleko Txapelketako azken 
fasean Moprisala Toledok 6 eta 4 irabazi zion Irurtzungo Xota Osasuna taldeari. 
Irurtzundarrak saiatu ziren, baina finalerdietan galdu egin zuten 

Iruñeko Udalak Nafarroako He-

rri Kirol Federazioaren lagun-

tzarekin antolatuta, igandetik 

aurrera egunero herri kirolez 

gozatu ahal izango da sanfermi-

netan, Iruñeko Foruen plazan, 

eguerdiko 12:00etatik aurrera. 

Sanferminetan horren ikus-

garriak eta preziatuak diren San 

Fermin Herri Kirol Jaialdiak 

datoz egunotan eta egun hauek 

ere oso bereziak dira herri ki-

rolariendako. Jakina, sakanda-

rrek ere ez dute huts egingo.

Motozerra, aizkora, trontza eta 
herri kirolak
Herri kirolari sakandarrei da-

gokienez, uztailaren 10eko, as-

tearteko herri kirol jaialdia 

ixteko, XX. San Fermin Moto-

zerra txapelketa jokatuko da. 

Bertan arituko da Sakanako 

Harrijasotze Eskolako monitore 

Mikel Lasarte irurtzundarra, 

Peio Kañamaresekin eta Juan 

Asinekin batera. 30 minutuko 

bi txanda izanen dituzte, eta 

txanda bakoitzean irudi bat egin 

beharko dute. 

Asteazkenean lan gehien
Uztailaren 11n, asteazkenean, 

herri kirolari sakandarrak lanean 

izanen dira. Batetik, Nafarroako 

III. Mailako Aizkora Txapelke-

taren kanporaketa jokatuko da 

Iruñeko Foruen plazan, 12:00etan. 

Iker Gorriti eta Jaime Gorriti 

aizkolari uhartearrak neurtuko 

dira, Eneko Pagola, Jacinto Etxe-

konanea, Marc Duch, Victor 

Suarez eta Emilio Garciarekin 

batera. Bi kanaerdiko erdibitu 

beharko dituzte, eta onenek 

egingo dute aurrera txapelketan. 

Ondoren, Nafarroako Kadete 

Mailako Trontza Txapelketa 

jokatuko da. Bost bikote lehia-

tuko dira, tartean Iñigo Aritza-

ko Inar Olabide-Adur Irigoien 

eta Andra Mari ikastolako Pello 

Altzelai-Adur Lizarraga eta Ur-

tzi Galartza-Oinaz Carreño bi-

koteak. Haiekin batera Basabu-

rua-Baztan taldeko Xuban La-

kosta-Jon Irigoien eta Araxes 

taldeko Manex Saralegi-Oier 

Goñi lehiatuko dira, eta etzanda 

jarritako metroko enborrari 10 

epai egin beharko dizkiote. Bu-

katzeko, kimuen proba konbi-

natu erakustaldia izanen da, 

Andra Mari ikastolak, Igantzik, 

Antsoainek eta Berriozarrek 

eskainiko dutena. 

Bestalde, uztailaren 13an, os-

tiralean, Mikel Lasartek erakus-

taldia eginen du: motozerrarekin 

egurrezko irudiak eginen ditu, 

Foruen plazan bildutakoen go-

zamenerako. 

Nafarroako Kadete Mailako Trontza Txapelketan bost bikote ariko dira, tartean bi sakandar: Iñigo Aritzako Inar Olabide-Adur Irigoien eta Andra Mariko Pello Altzelai-Adur Lizarraga.

Sanferminek 
ekarriko dutena
 HERRI KIROLAK  Mikel Lasarte Nafarroako Motozerra Txapelketan ariko da, Gorrititarrak 
Nafarroako III. Mailako Aizkora Txapelketan eta Iñigo Aritza eta Andra Marikoak 
Nafarroako Kadete Mailako Trontza Txapelketan

Badakigu Sakanako udak ez 

direla oso esanguratsuak, 

hala ere zenbait arropa 

behar ditugu, eta orain 

aukera ezin hobea dugu 

horiek erosteko, 

beherapenak hemen dira eta!

Esan bezala uda 

irregularrak ditugu, hori dela 

eta arropa gutxirekin uda 

osoa egin dezakegu, baina 

badaude beste oinarrizko 

jantzi batzuk dendetan 

udaberrirako eta 

udazkenerako ekartzen 

dituztenak, baina sakandarrok 

orain ematen diegu 

erabilpena. Hona hemen 

oinarrizkotzat jotzen ditudan 

jantziak:

- Amerikana. Uda denez, 

koloreduna bada, hobe: zuria, 

horia, pastel koloreko arrosa, 

berdea…

- Jaka bakeroa: hau inoiz ez 

da modaz pasatzen eta itxura 

askotakoa izan daiteke, hain 

ospetsua den “oversize”  edo 

motzak, soineko eta gonekin 

eramateko.

- Praka zuriak, luzeak edo 

motzak; esaten da udan 

beltzaren erabilpen basikoa 

zurira pasatzen dela. Nik ez 

dut esaldi horretan gehiegi 

sinesten, gainera ez dute erraz 

ongi ematen. Baina oso 

politak dira, eta denarekin 

erraz konbinatzekoak.

- Bainujantziak. Erabilpen 

bikoitza eman diete aurten, 

kamiseta edo uretarako gisa.

- “Palazzo prakak”: erosoak 

eta freskoak dira, edozein 

momentutarako perfektuak. 

-Soinekoak. Aurten luzeak asko 

ikusiko ditugu. Oihal motak ez 

du garrantzi gehiegi, baina 

gehienek erdialdean egurrezko 

botoiak izango dituzte.

- Kuinadun zapatak, 

espartzuzkoak. Kontu 

handiarekin erabili behar 

dira, euria egiten duen 

egunetan ekidin!

- Espartzuzko poltsak. Ez 

bakarrik hondartzarako.

Kosta bada ere … UDAN GAUDE!

BAZTERRETIK

IRATI PELLEJERO

Ikasle Abertzaleak taldeak Esko-

la Ibiltaria eginen du garilaren 

25etik 28ra Sakanan barrena. 

Irurtzundik aterako dira eta Uhar-

te Arakil eta Etxarri Aranatzetik 

pasa ondoren garilaren 27aren 

arratsaldean Altsasura iritsiko 

dira. Ondoren, 21:00etatik aurre-

ra, kontzertuak izanen dira he-

rriko bi gunetan: Altsasuko Foruen 

plaza eta Gaztetxea. 

Eskola Ibiltariaren etapa bakoi-

tzaren amaieran hitzaldiak eta 

tailerrak eginen dituzte, eta, Al-

tsasun, hitzaldiak eta tailerrak 

amaituta, “aisialdirako eta festa-

rako tartea izanen dela” adierazi 

du taldeak.

Foruen plazan Herrialde Kata-

lanetako Kop taldea, Bizkaiko 

Bultz punk rock taldea, Nafarroa 

1512 Oi!-ko taldea eta Gasteizko 

Droga purpura DJ-a izanen dira. 

Gaztetxean Tolosako Eztanda 

Punk Rock taldea, Kalez Leitzako 

metal taldea eta Iruñeko Niri 

Bortz ska taldea izanen dira. DJ 

saioa izanen da Gaztetxean MTR 

DJ-arekin. Kontzertuak doan dira.

Eskola Ibiltariaren 
kontzertuak aurkeztu 
ditu IA-ek

Bertso udalekuak izanen dira 

Irañetan Euskal Herriko Ber-

tsolari Elkarteak antolatuta. 35 

gazte etorriko dira Sakanako 

herrira. 

Garilaren 10ean, asteartean, 

iritsiko dira Irañetara Bertso 

udalekuan parte hartuko duten 

gazteak. Garilaren 19ra arte 

egonen dira Sakanako herrian. 

Hortaz, hamar eguneko egonal-

dia eginen dute bertsolari gazteek 

Irañetako Juantzirena aterpe-

txean. Ohiko udalekuetan egiten 

diren jarduerak eginen dituzte, 

irteerak eta jolasak esaterako, 

baina bertso udalekuan ahozko-

tasunarekin eta bertsolaritzare-

kin zerikusia duten ekintzak 

eginen dituzte parte hartzaileek 

ere. Tartean, gainera, bertsola-

rien bisita izanen dute.

Asteartean iritsiko dira 13 eta 

14 urte bitarteko 35 bat gazte 

Irañetara. Bertso udalekuak 

Euskal Herriko Bertsolari El-

karteak antolatzen ditu urtero. 

Irañetakoa antolatutako bost 

txandetako bigarrena da. 

Udan ere bertsotan, 
Irañetako Bertso 
udalekuan

1978 urteko sanferminetan 
gertatutakoa gogoratzeko Dora 
Salazar eskultore altsasuarraren 
Gogoan eskultura mustu zuten 
ostiralean, garagarrilaren 29an, 
Iruñeko Carlos III. etorbidearen eta 
Rocesvalles kalearen arteko 
bidegurutzean, atzean Zezen plaza 
dagoela. SF 78 Gogoan! herri 
ekimenak jarri zuen eskultura, 
gertaerak "oroitzeko". Crowfunding 
bidez egin zuten diru-bilketa.

Betirako 
'Gogoan'

@EHBILDUIRUNEAETXARREN
Ilazki Martirena moda diseina-

tzaile etxarrendarra Iruñeko La 

Morea merkataritza gunearen 

diseinatzaile berriendako lehia-

ketaren seigarren edizioan sa-

ritua izan da. Sokono bilduma 

aurkeztu zuen. Merkataritza 

gunean maiatzaren 5ean egin-

dako desfilean erakutsi zuen 

bilduma, eta epaimahaiak ha-

mabi proposamenen artean 

Martirenaren bilduma hiru 

saridunetako bat bezala auke-

ratu zuen. 

Sokono “atseden hartzeko, 

egoteko eta sentitzeko” bilduma 

da. Kolore bakarreko bilduma 

da, arrosa argia, baina piezak 

hainbat ehunekin eta oihalekin 

eginda daude eta horrek bere-

zitasuna ematen dio bildumari. 

Hirugarren aldia da Martire-

nak La Moreako diseinatzaile 

berriendako lehiaketa irabazten 

duena: 2014ko, 2016ko eta aur-

tengo edizioak irabazi ditu. 

Duela hamar urte hasi zen mo-

daren munduan patroigintza 

ikastaro bat egin zuenean. On-

doren, Miriam Ocariz diseina-

tzailearen tailerrean egin zituen 

praktikak eta jantzigintzan tre-

batzen jarraitu zuen. 

Iruñeko Buztintxuri auzoan 

Showroom eta Atelier bat ireki 

zuen eta Diseinatzaile berrien-

dako lehiaketa irabaztea Atelie-

rrean egiten duen lana “erakus-

teko” aukera oso ona dela dio 

Martirenak: “Ilazki Martirena 

firma bezala gehiago ezagutzeko 

aukera ematen du”. Hortaz, bul-

tzada handia ematen dio. Ate-

lierrean patroigintza eta jantzi-

gintza eskaintzen ditu.

Erakuslehioa
Diseinatzaile berriendako lehia-

ketaren saria On aldizkarian 

editorial bat egitea zen, modelo, 

argazkilari eta ile-apaindegi 

profesionalekin. Aldizkaria Hego 

Euskal Herrian irakurtzen da; 

hortaz, jende askok irakurriko 

duela gaineratu du Martirenak. 

Gainera, parte hartutako bildu-

mekin erakusketa egin zen mer-

kataritza gunean eta “erakus-

leiho” oso ona dela dio diseina-

tzaileak. 

Lehiaketa irabazteak ilusio 

handia egin dio Martirenari: 

“lehiaketetan parte hartzen du-

danean ez dut pentsatzen ira-

bazteko aukerarik daukadanik. 

Beti saiatzen naiz nire lan ho-

berena egiten eta esperientziaz 

asko disfrutatzea nahi dut”. Izan 

ere, Altelierrean egiten duen 

lana jendeak ikusteak “asko 

laguntzen dit indarra hartzeko 

eta aurrera jarraitzeko”.

Atseden hartzeko eta 
sentitzeko arropa
Diseinatzaile berriendako lehiaketa irabazi du Ilazki Martirena etxarrendarrak. Sokono 
bilduma aurkeztu zuen, atsedenean oinarritutako arropa piezak. Erakusleiho “oso ona” 
dela dio diseinatzaileak, izan ere, aldizkari batean editoriala argitaratzea irabazi zuen.

Editorialaren argazkia. MIKEL MURUZABAL

Atzapar Rock taldeko kideak.

"Esperientzia zoragarria izango 
da sanferminetako kontzertua"
ATZAPAR ROCK TALDEA
Asteleheneko kontzertua heltzeko irrikitan daude

SAKANA
Gazteak dira. 14 eta 15 urte di-

tuzte. Hala ere, esperientzia dute 

agertokiaren gainean. Sarabe 

Begiristain (ahotsa), Ekhi Eraus-

kin (gitarra), Aitzol Gartzarain 

(tronpeta, ahotsa eta gitarra), 

Ander Goikoetxea (bateria), Lu-

ken Goikoetxea (baxua) eta Asier 

Solis (gitarra) gazteek osatzen 

dute  Atzapar Rock taldea. 

Nola sortu zen Atzapar Rock taldea? 
Asier eta Ander etxean asper-

turik zeuden eta esan zuten: 

talde bat egingo dugu. Ekhiri 

deitu zioten beste gitarra bat 

behar zutelako. Aitzolek garai 

horretan Altsasuko Haize Berriak 

bandan jotzen zuen, eta taldean 

sartu zen. Bat-batean kanta bat 

bururatu zitzaion eta horrekin 

hasi zen guztia. Duela bi urte 

inguru sortu zen taldea. Musika 

asko gustatzen zaigu.

Nola jarri zineten martxan? 
Hasieran bertsioak jotzen geni-

tuen, gustatzen zitzaizkigun 

abestien bertsioak. Gero gure 

abestiak sortzen eta asmatzen 

hasi ginen. Orain gure abestiak 

jotzen ditugu bakarrik. 

Zenbat abesti sortu dituzue? 
Momentuz hamahiru abesti egin 

ditugu. Laster diskoa kaleratu-

ko dugu. Abesti gehiago sortzen 

ari gara, baina ez dakigu noiz 

mustuko ditugun. 

Zer nolako musika estilo gustatzen 
zaizue?
Rocka eta metal beltza. Egia 

esan denetarik gustatzen zaigu, 

baina beti rockaren inguruan. 

Gure abestiak rock eta ska me-

lodia dutenak ere badira.

Gurasoek nola hartu zuten?  
Ez ziguten ezer esan. Gu elkar-

tzen eta entseatzen hasi ginen, 

gitarra eta bateria hartu genituen 

eta aurrera egin genuen. Pozik 

eta kontentu daude. Hala ere, 

gazteak garenez gurasoen lagun-

tza behar dugu leku batetik  

bestera joateko, eta hori ez zaie 

hainbeste gustatzen. 

Agertokiaren gainean esperientzia 
duzue. 
Hamar bat kontzertu egin ditu-

gu orain arte. Eta udarako mo-

mentuz hiru kontzertu ditugu 

hitzartuta. 

Haietako bat sanferminetan izango 
da, Nafarroa Oinezko txokoan, zer 
espero duzue kontzertu horretaz? 
Ongi ateratzea espero dugu. Es-

perientzia zoragarria izango da. 

Erakusleihoa izango da eta dena 

ematera joango gara.

Gero eta ezagunagoak zarete. 
Batzuek gure abestiak ezagutzen 

dituzte eta abesten dituzte. Zaleak 

ditugula esan daiteke. 

Lagunek zer esaten dizuete? 
Oso ongi gaudela. Gure musika 

gustatzen zaie eta gure egoera-

ra ohitu dira.  

Zenbat entseatzen duzue? 
Kontzertuak ditugunean hiru 

aste aurretik elkartzen gara, ia 

egunero. Kontzertua prestatzeko 

buru-belarri aritzen gara. Eta 

kontzerturik ez badago astean 

behin biltzen gara, larunbatetan 

normalean.  

Hainbeste entseatu behar izatea, 
sakrifizioa da zuendako?
Gustora egiten dugu. Entseatzen 

dugu eta ongi pasatzen dugu. 

Osoa: www.guaixe.eus

SAKANA
Gaur, garilaren 

6an, 12:00etan, 

hasiko dira san-

ferminak Iruñean. Sanfermine-

tan Sakana ordezkatuta egonen 

da Nafarroa Oinezko txokoan. 

Iñigo Aritza ikastolak antolatu-

ko du aurtengo Nafarroa Oinez 

festa, hortaz, ikastolari dagokio 

ere Nafarroa Oinezko sanfermi-

netako txokoaren egitaraua 

prestatzea. Ikastolen txosna eta 

agertokia Takoneran egonen 

dira, ohi bezala, eta, aurten, 

txokoan, Sakanako ordezkaritza 

nagusi izanen da. Euskaldun 

eta euskazaleendako topagune 

izan ohi da Takonerako txokoa. 

Egitarau oparoa prestatu du 

Nafarroa Oinezko antolakuntzak 

sanferminetarako, eta gehienak 

Sakanako musikari eta artistak 

dira. Garilaren 8an, igande eguer-

dian, Haize Berriak bandaren 

kontzertua izanen da Takone-

rako txokoaren agertokian. 

21:00etan, Oihana Iguaran, Idoia 

Granizo, Eneko Lazkoz eta Sahats 

Karasatorre bertsolari sakan-

darren bertso saioa izanen da. 

Egitaraua
Astelehenean, garilaren 9an, 

21:00etan Atzapar Rock musika 

talde gaztearen emanaldia izanen 

da. Oso gazteak diren arren,  

jendearen aurrean jotzea zer 

den badakite, hainbat kontzertu 

eskaini dituztelako. Gauean Al-

fon eta Txen disko jotzaileen DJ 

saioa izanen da. Asteazkenean 

20:30ean Lur eta Luisillo bikote 

etxarriarraren emanaldia izanen 

da, eta 23:30ean Tximeleta taldeak 

girotuko du sanferminetako 

txoko euskalduna. 

La Banda del Jefe Bigun talde 

sakandarra garilaren 11n, as-

teazkenean, ariko da Takonera-

ko txokoan, 20:30ean. La Banda 

del Jefe Bigun taldeak rock and 

roll musika estiloa jotzen du, 

1950ko hamarkadatik 1990ko 

hamarkadara doazen rock and 

rolla abestiak jotzen ditu lauko-

teak. Musika jotzea eta egitea 

gustatzen zaion lagun talde bat 

da La Banda del Jefe Bigun, eta 

urtean zehar kontzertu gutxi 

eskaintzen ditu; sanferminetan 

Takoneran eskainiko duen kon-

tzertua haietako bat izanen da. 

Helburua musikarekin disfru-

tatzea eta disfrutaraztea da. 

Rikardo Aretak (bateria), Ismael 

Kaltek (gitarra), Longi Anduezak 

(gitarra) eta Ibai Hernaizek (ba-

xua) osatzen dute taldea.

Gazteak
Garabatos taldearen kontzertua 

izanen da ondoren, 23:30ean. 

Taldea duela hiru bat urte sortu 

zen. Sakanako boskote batek 

osatzen du: Mikel Manero (bate-

ria), Gaizka Ocaña (gitarra), 

Iñaki Gasco (gitarra), Irati Lasa 

(ahotsa) eta Asier Palomo (baxua). 

Lakuntzan egindako Sakanako 

Pop-Rock I. Lehiaketa irabazi 

zuten, eta grabazio estudio batean 

erabiltzeko 40 ordu irabazi zuten. 

Nafarroa 1512 taldearen kon-

tzertua izanen da ostegunean, 

garilaren 12an, 01:00etan Tako-

neran. Arbizuko taldeak hiru-

garren diskoa kaleratu zuen 

apirilean: Garraxirik sakonena.

Dena prest Nafarroa Oinezko Takonerako txokoan. NAFARROA OINEZ

Sakanako presentzia 
sanferminetan
Nafarroa Oinez txokoa Takoneran egonen da. Egitarau oparoa prestatu du Altsasuko 
Iñigo Aritza ikastolak, Nafarroa Oinez 2018ko antolatzaileak. Sakanako musika 
taldeen emanaldiek girotuko dute txoko euskaldun eta euskalzalea 

Sanferminetako Iruñeko 
Udalaren egitarau 
ofizialean ere sakandarrak 
ariko dira. Eneko Lazkoz 
bertsolari etxarriarrak 
astelehenean, garilaren 
9an, 19:00etan, Sarasate 
pasealekuan eginen den 
bertso jaialdian parte 
hartuko du. Lazkoz Amets 
Arzallus, Xabi Maia eta 
Miren Amuriza 
bertsolariekin ariko da.

Astelehen eguerdian, 
13:00etan, San Jose 
plazan txistularien alardea 
izanen da. Iruñeko 
txistulariak ariko dira, eta 
ikuskizun berria eskainiko 
dute: Amalur, eguzki eta ur. 
Hamabi abesti eginen 
dituzte, eta haietako bi 
Urdiaingo abestiak izanen 
dira: Ur goiena, ur barrena 
(ilbeltza) eta San Juan 
kantaita (garagarrila).

Sakandarrak 
festetako 
egitarauan

Maider Betelu Ganboa

1 Iruñeko autobus Geltoki zaharrak 
oroitzapen asko dakartza, ezta?

Bai, urte batzuk ditugun guztiok 

pasatu gara Geltoki honetatik 

eta denok ditugu oroitzapenak. 

2 Zer da orain Geltoki?
Labur esanda, Geltoki da 

ekonomia solidarioa, elikadura 

burujabetza eta kultura alter-

natiboarendako bozgorailu izan-

go den kultur gunea. 

3 Nola zaudete egituratuta?
Eraikina Iruñeko Udalarena 

da. Udalak enkantean atera zuen 

eta Geltoki Iruña elkarteak lor-

tu zuen lizitazioa. 5 bazkide 

daude: REAS Nafarroa, Traperos 

de Emaus, EHNE sindikatua, 

CEPAEN eta Alimentos Artesa-

nos de Navarra. Gu, espazioa 

kudeatzen dugun langileak, 

kooperatibistak gara. Geltoki 

zaharreko leihatilen eremua eta 

taberna kudeatzen ditugu. 

4 Zer topatu daiteke Geltokin?
Hiruzpalau aste daratzama-

gu zabalik. Hiru gune ditugu: 

taberna, denda pare bat –bigarren 

eskuko denda eta artisau denda– 

eta kultur jarduerak ardatz na-

gusi diren espazioa. Tabernak 

eta dendek sustengatzen dituzte 

proiektua eta soldatak, eta ete-

kinekin kultur jarduerak egin-

go ditugu. 

Tabernan erabiltzen ditugun 

produktuak eta dendetakoak 

bertako produktuak, sasoikoak, 

ekologikoak eta bidezko merka-

taritzakoak dira. Azken finean 

gure filosofia da elikadura kate 

guztia zaintzea: jaten ari garena 

kalitatezkoa izatea eta izena eta 

abizena izatea, hau da, bertako 

ekoizleena izatea. Eta kultur 

jardueren espazioan, atzetik 

ditugun elkarte horiekin guz-

tiekin programazioa ia bakarrik 

etortzen ari zaigu. Guztia ongi 

koordinatzea da gure lana. 

5 Bezeroek badakite zein den 
tabernaren filosofia ?

Gehienek bai. Kontzientzia ba-

dago, uste baino gehiago. Baz-

kari pila ematen ari gara; izan 

ere, nabaritu egiten da. Ez da 

gauza bera produktu on batekin 

sukaldatzea edo horren ona ez 

denarekin.

6 Kultura alternatiboen eremuan 
zein erakusketa izan dituzue? 

Sanferminetarako erakusketak 

desmuntatu ditugu, baina au-

rretik elikadura burujabetzaren, 

ekonomia solidarioaren eta kul-

tura alternatiboen erakusketak 

izan ditugu. Artisten topaketa 

bat antolatu genuen... asko dago 

egiteko, baina kontentu gaude. 

7 Sanferminetarako zer?
Gune zentralean mahaiak 

eta aulkiak jarriko ditugu eta 

egunero 150-200 pertsonarenda-

ko bazkariak emango ditugu, 

eta gaur, uztailaren 6an, gosariak 

ere bai. Festaren erdi-erdian 

gaude eta toki aproposa da gel-

dialditxo bat egiteko. Eta arra-

tsalderako ogitartekoak presta-

tuko ditugu; su artifizialak bikain 

ikusten dira Geltokitik. 

8 Zer diote ekoizleek?
Geltoki sortu duten 5 taldee-

tatik 3 elikadurarekin lotuta 

daude. Geltokin bere tokia iza-

teko apustu handia egin dute 

eta oso kontentu daude.

9 Nola iritsi zara Geltokira, Katrin?
Duela 3 urte Bilbora joan 

nintzen, ikus-entzunezkoetan 

lan egiteko. Geltokiko eskaintza 

iritsi zitzaidan, curriculuma 

bidali nuen eta hautatu nindu-

ten. Geltokiko nire lana, koor-

dinazioa, finean, produkzio modu 

bat da. Bestalde, taberna izan-

dakoa naiz, eta kultur jardueren 

programazioan ere ibilia naiz. 

10 Gonbida gaitzazu Geltokira…
Oroitzapen asko ekartzen 

dizkigu guztioi Geltokik, berdin-

berdina mantendu delako. Ho-

rregatik bakarrik merezi du. 

Bestalde, kapitalismoari alter-

natibak badirela ikusteko, Gel-

toki alternatiba horiendako 

tokia izango baita. Eta kultur 

jarduera pila egingo ditugu: hi-

tzaldiak, dantza, tailerrak, hau-

rrendako ludoteka, bertsoak, 

musika tailerrak... Euren eki-

menaren berri eman nahi duten 

taldeendako ateak zabalik ditu-

gu eta baita mugimendu alter-

natiboei buruzko informazioa 

jaso nahi dutenendako. 

11 Gaur, uztailak 6, Sanferminak 
lehertuko dira Iruñean…

Etor zaitezte Geltokira, toki po-

lita da, kalitatezko produktuak 

hartu ahal izango dituzue eta 

ongietorriak izango zarete. Gora 

San Fermin! Osoa: guaixe.eus

Katrin Ginea Mundiñano Geltoki proiektuko koordinatzailea.

Katrin Ginea: "Ongi 
etorri Geltokira"
Iruñeko autobus geltoki zaharrean ateak ireki berri ditu Geltokik, ekonomia solidarioa, 
elikadura burujabetza eta kultura alternatiboarendako bozgoragailu izan nahi duen 
guneak. Katrin Ginea Mundiñano arbizuarra da proiektuaren gidaria

